СТЕНОГРАФСКИ БЕЛЕШКИ
oд Третото продолжение на Сто триесет и петтата седница на Собранието на Република Македонија, одржана на 31 јануари 2011 година
Седницата се одржа во Собранинето на Република Македонија, сала 1, со почеток во 15,18 часот.
Седницата ја отвори и на неа претседаваше Трајко Вељаноски, претседател на Собранието на Република Македонија.
Трајко Вељаноски: Дами и господа пратеници, 
Продолжуваме со работа по Сто триесет и петтата седница.
Пратениците Арбен Џафери, Мендух Тачи, Имер Алиу, Садие Илјази, Мерил Узеир Ферати, Станка Анастасова, Миле Андонов, Весна Бендевска, Владо Бучковски, Славица Грковска, Менде Диневски, Цветанка Иванова, Игор Ивановски, Јани Макрадули, Горан Минчев, Марјанчо Николов, Андреј Петров, Емилијан Станковиќ, Горан Сугаревски, Маринела Тушева, Никола Ќуркчиев, Томе Чинговски, Радмила Шекеринска, Имер Селмани, Флора Кадриу, Сулејман Рушити, Абедин Зумбери, Јаван Манасијевски, Христина Рунчева, Владимир Ѓорчев, Борислав Стојменов, Амди Бајрам, Фијат Цаноски, Лилјана Поповска, Владо Стефановски, Стојан Андов, Горан Мисовски, Тито Петковски, Соња Мираковска, Ѓорѓи Оровчанец, Бесим Догани, Али Ахмети, Теута Арифи, Фазли Велиу, Оливер Алексовски, ме известија дека се спречени да присуствуваат на седницата.
Пред да продолжиме натаму за процедурално се јавиле господинот Андреј Жерновски, госпоѓа Силвана Бонева и господинот Тахир Хани.

Процедурално има збор господинот Жерновски Андреј, повелете.
Андреј Жерновски: Благодарам претседателе.

Република Македонија е веќе влезена во политичка криза, иако пред неколку часа слушнавме дека претседателот на Собрание и парламентарното мнозинство тврдат дека е поинаку.

ЛДП е уверена дека решавањето на овие проблеми односно барањето на решение за излез од настанатата состојба мора да се бара во институциите на државата. Впрочем тоа беше потврдено денес и од Европската комисија која се изјасни дека местото за решавање на проблемите е во Парламентот. Се разбира тоа е најдобро и е во интерес на државата и нејзините граѓани.
Оттаму, господине претседателе, ве повикувам во име на пратениците на ЛДП да ги создадете сите можни услови да се вратат политичките партии што ја напуштија работата на Собранието на Република Македонија и барам од вас да ја прекинете денешната седница. Вие знаете дека на денешната седница треба да се разговара помеѓу другото и за лустрацијата и навистина е далеку од логиката тоа да го расправаме и да го одлучуваме со учество на сите релевантни политички субјекти овде во Собранието.
Од министерот Маневски слушнавме дека ќе се оди дури и на измени на Уставот без присуство на сите релевантни политички партии што е недозволиво. Затоа би дал предлог и ве молам да го ставите на дневен ред, да се прекине тука седницата и кога се вратат сите политички партии што се релевантни, што учествуваат во работата, да продолжиме. Благодарам.
Трајко Вељаноски: Благодарам.
Господине Жерновски би сакал да ве информиран. Имено поставивте некои тези и редно е јас да ви одговорам.

Прво, самите кажавте дека сите проблеми треба да се решаваат во институциите на државата. Една од најважните институции е оваа институција, Собранието на Република Македонија. Мислам дека и вие се согласувате и јас и сите пратеници дека Собранието на Република Македонија е можноста каде треба да се дебатира и тука сум убеден дека и пратениците и опозицијата го мислат истото.

Затоа, јас како претседател на Собрание, со оглед на тоа, не дека вие ме повикавте, можеби таква коинциденција беше, јас прво повикав во саботата да се вратат сите пратеници, со оглед на тоа што денес на координација немаше дојдено, потпретседателот од опозицијата, координаторите од опозиционите партии.

Јас заклучив и одлучив за утре да свикам итна седница со единствена точка на дневен ред - информација за состојбата во медиумите и настаните поврзани со случајот „Перо Наков“ и А1 телевизија.
Јас сум убеден, доколку имаме малку државничко чувство и вие и сите пратеници овде што се на утрешната седница ќе дојдат, ќе дебатираме и врз основа на таа дебата ќе донесеме заклучоци.
Инаку, господине Жерновски, јас додека сум претседател на Собрание, тоа сум го кажал не еднаш туку повеќе пати, не сакам и нема да дозволам Собранието да биде заложник на интереси на одредени политички партии. До сега, за жал, во мое време се случувало два пати партии да напуштаат Собрание па да се враќаат и да поставуваат услови за нивно враќање. Јас и тогаш не ја прекинав седницата и сега нема да ја прекинам и ќе продолжиме со редовно работење се додека има услови да се гласаат закони и други акти кои се надлежност на Собранието. Тоа е мојот одговор спрема вашето барање за прекинување на седницата.

Инаку се согласувам дека е многу битно за демократијата во Република Македонија сите пратеници од сите пратенички групи да присуствуваат и да го дадат својот придонес.

Процедурално има госпоѓа Силвана Бонева, повелете.
Силвана Бонева: Благодарам претседателе.
Скам уште еднаш, во името на пратеничката група на ВМРО-ДПМНЕ, да ги повикам колегите од опозицијата да се вратат овде во Собранието на Република Македонија. Сите ние сме избрани од граѓаните на Република Македонија да ги застапуваме нивните интереси и да се бориме за унапредување на демократските права на сите граѓани во оваа земја, но овде во Собранието на Република Македонија, а не на улица, создавајќи хаос во земјата.
Интенцијата која што ја имаат некои од опозициските партии да се прикаже дека Република Македонија е недемократска земја, ќе и штети многу на угледот на Република Македонија, ќе им штети на евроатланските интеграции на нашата земја. Сите заеднички, заедно со колегите од опозициските партии кои денес не се со нас, докажавме дека заеднички можеме да надминеме многу тешки искушенија пред кои се исправи Република Македонија. Заеднички покажавме дека можеме да постигнеме консензус за прашања за кои сме имале дијаметрално спротивен став и на крај повторно сме се нашле и во интерес на земјата, во интерес на граѓаните на Република Македонија сме го избрале најдоброто можно решение, отстапувајќи секој од сопствените позиции. Така сметам дека сите отворени прашања може да се решаваат во нашиот законодавен дом.
Затоа, уште еднаш ги повикувам колегите од опозицијата, наместо на улица и наместо спроведување на улична демократија, да се вратат во Собранието на Република Македонија и да продолжиме заеднички да работиме за доброто на граѓаните на Република Македонија и евроатланските интеграции на нашата земја.

Трајко Вељаноски: Благодарам.
Процедурално има господинот Тахир Хани, повелете.

Тахир Хани: Благодарам претседателе.

Ја користам приликата и јас да го изразам ставот на ДУИ при што ќе истакнам дека ДУИ е за продолжување на дијалогот во Собранието на Република Македонија, да се покренат сите проблеми кои што се дискутабилни и кои се тема за дијалог, при што го поздравувам и ставот на претседателот на Парламентот за утрешниот ден да свика нова седница на која на дневен ред ќе биде информацијата за состојбите во медиумите и сите проблеми кои се дискутабилни. Мислам дека проблемите треба да се решаваат во рамките на институциите, во рамките на Парламентот. Гласот на граѓанинот е глас за штитење на интересите на граѓаните и институциите.
Што се однесува до ставот на еден албански политички субјект, а тоа е Нова демократија која исто така повикува и го бојкотира Парламентот на Република Македонија. Мислам дека се неправилни ставови, ставови кои се надаврзуваат на пописот, се надоврзуваат и со други проблеми во Собранието на Република Македонија.

Меѓутоа треба да се знае дека ДУИ го бојкотирала Парламентот во парламентарниот состав 2006-2008 година, меѓутоа тоа беше легитимен бојкот од причина што не се испочитува волјата на граѓаните на Република Македонија, волјата на граѓаните Албанци на Република Македонија и тоа навистина беше оправдан легитимен бојкот со кој подоцна се докажа дека е правилен став. Затоа ова барање и овие ставови не се надоврзуваат со монаториумот што го направи во тоа време ДУИ. Во тоа време мораториум беше за нерешавање на меѓуетничките проблеми.
Затоа, уште еднаш ги повикувам сите политички субјекти да учествуваат во домашните институции, да учествуваат во работата на Собранието на Република Македонија и да продолжиме да го дадеме максималниот придонес во насока на решавање на проблемите што Република Македонија ја приближуваат во насока на интегрирањето во евроатланските процеси. Значи Република Македонија да ги реши оние проблеми кои ни се укажале како такви и во препораките на Европската унија, со цел да се исполнат критериумите да станеме полноправен член и достоинствен член на Европската унија и НАТО сојузот.
Истакнувам дека ова е ставот на ДУИ што се однесува за новосоздадените проблеми.

Трајко Вељаноски: Благодарам. 
Продолжуваме понатаму.

Минуваме на точка 22 - Предлог на закон за постапување со бесправно изградени објекти - прво читање.
Предлогот на законот и извештаите на Комисијата за транспорт врски и екологија како матично работно тело и Законодавно правната комисија ви се доставени односно поделени.
Отворам општа расправа.

Ги повикувам предлагачот и пратениците кои сакаат да говорат по општата расправа по Предлгото на законот да се пријават за збор.

Со оглед на тоа дека има пријавено поголем број на пратеници за збор, нека се подели листинг на пријавени пратеници за збор.
Прв пријавен за збор и има збор заменик министерот за транспорт и врски, повелете.

Горан Михајловски:  Благодарам претседателе.

По однос на овој закон би сакал да дадам едно воведно образложение во смисла на тоа кои се измени се предлагаат во овој закон по однос на легализација на бесправно изградените градби.
Предмет на овој закон се објекти од значење за Републиката, утврдени со закон за градење и друг закон, објекти со намена на производство, дистрибуција и сервиси, тешка и загадувачка индустрија, лесна и незагадувачка индустрија, сервиси и стоваришта, објекти со намена за домување во станбени куќи и електронски комуникациски мрежи и средства кои се изградени без или спротивно на одобрение за градење, како и делови на објекти со наведената намена, кои се изградени без или спротивно на одобрение за градење, до стапување во сила на овој закон.
На почетокот би сакал да укажам дека спроведувањето на оваа постапка ќе биде насочена во Министерството за транспорт и врски, нормално во единиците на локалната самоуправа.

Постапката за утврдување на правен статус започнува со поднесување на барање за утврдување на правен статус до надлежниот орган, од страна на имателот н абесправниот објект, во рок од шест месеци од денот на стапување во сила на овој закон, при што во законот прецизно е наведено која документација треба да се приложи кон барањето за легализација на бесправно изградената градба.

Исто така бесправниот објект, во зависност од видот, треба да исполнува соодветни стандарди односно стандарди за статика, заштита од пожар, стандардите за заштита на животна средина и здравјето на луѓето и во одредени случаи и стандардите за геомеханика, при што при секое од овие потребно е да се обезбеди и согласност од соодветните надлежни министерства.

Доколку бесправниот објект е изграден во одредени заштитни подрачја односно зони, како на пример во подрачје на национални паркови, геолошки локалитети, заштитни зони на аеродроми и гранични премини на подрачје на кое е предвидено изградба на инфраструктурни објекти од јавен интерес итн, со закон се предвидува надлежниот орган кој ја спроведува постапката по службена должност, да достави барање, како што претходно кажав, за согласност до органот во чија надлежност е управувањето со подрачјето односно зоната каде се наоѓа бесправно изградената градба.

Исто така имателот на бесправна градба е должен да плати надоместок за утврдување на правен статус.

Висината на надоместокот за утврдување на правен статус за објектите со намена домување во станбени куќи, изнесува 61 денар по м2 од изградената површина на бесправниот објект.

Висината на надоместокот за утврдување на правен статус за објектите со намена производство, дистрибуција и сервиси и за електронски комуникациски мрежи е во висина на надоместок за утврдување на градежно земјиште кој се утврдува во постапка за добивање на одобрение за градење односно согласно Правилникот за степенот на уредување на градежно земјиште.

Општините се должни урбанистичко планската документација со која се врши вклопување на бесправно изградените објекти, да ја донесат во рок не подолг од три години.

Исто така во законот е предвидена и жалбена постапка, при што против решението за утврдување на правен статус и решението за одбивање на барањето кое се донесува од страна на општината, жалба се поднесува до органот надлежен за вршење на работите од областа на уредувањето на просторот.

Исто така со законот се предвидени прекршочни одредби и се предвидуваат глоби за службените лица кои нема да постапуваат во законските рокови.

На крајот би сакал да укажам дека со предкложените решенија се овозможува стекнување на правен статус на бесправно изградените објекти кои се предмет на законот односно нивно запишување во јавните книги за недвижности, вклопување во урбанистичко планската документација. Благодарам.

Трајко Вељаноски: Благодарам и јас.

За реплика е пријавен господинот Ристо Пенов, повелете.

Ристо Пенов: Благодарам.

Заменик министерот ни прочита тоа што го има во образложението за законот, меѓутоа дилемите кои произлегуваат од овој закон не ги ни спомна.

Една од клучните дилеми за мене е  со кое право Владата, Парламентот носи закон со кој влегува во ингеренциите на општините. Имено легализација за изградба на објект се прави со дозвола за градење. Надоместокот за дозволата го пропишува Советот на општината. Тоа право на општините им е дадено со закон кој што е донесен со 2/3 мнозинство. Сега ние со закон кој што се носи со 41 глас им даваме налог на општините во рок од три години да ја уредат оваа материја, ама одредуваме надомест по износ од едно евро. Од кои пари ќе се уредува комунална инфраструктура? Овој закон е популистички трик. Тие граѓани имаат поголема мака со тоа што немаат канализација, што немаат вода, што немаат напон на електрична енергија. И ако некој сака да им го реши проблемот треба да издвои средства од Буџетот со кои во тие делови каде што општините немаат можност да интервенираат ќе ги уреди овие прашања и потоа легализацијата е полесен проблем. Објаснувањето дека тие ќе стекнат имотен лист може да земаат хипотеки, тоа знаете за кого се однесува? За оние палати кои што се во така наречените диви населби кои што со овој закон ќе се легализираат. Трошните куќички ниедна банка не ги прифаќа за хипотека без канализација, без вода и без струја. 

Имам едно прецизно прашање со кое право ние денес на општините им го одземаме основното право. Со кое право ја зголемуваме централизацијата во Република Македонија. Со кое право одземаме надлежности на локалната самоуправа. Благодарам.
Трајко Вељаноски: Благодарам.

За контра реплика е пријавен заменикот министер за транспорт и врски, повелете.

Горан Михрајловски: Благодарам претседателе.
Ја следев репликата на господинот Пенов и сакам да кажам дека го почитуваме неговото мислење, меѓутоа не го прифаќеме од став што токму со овој закон им се утврдуваат дополнителни надлежности на единиците на локалната самоуправа и токму тие ја спроведуваат постапката  за легализација на бесправно изградени градби од локален карактер. И, затоа не го прифаќаме неговиот став околу тоа дека им се одземаат ингеренции или им се мешаме во ингеренциите на единиците на локалната самоуправа. Благодарам.
Трајко Вељаноски: Благодарам и јас.

За збор се јави и има збор господинот Лазарев Јован, повелете.
Јован Лазарев: Благодарам претседателе. 

Ќе ми дозволите мала дигресија на почетокот. 

И ние, пратениците од Социјалистичката партија на Македонија сметаме дека дијалогот треба да се води овде, во Парламентот. Ние пратениците сме избрани од народот за да ги застапуваме во Парламентот, впрочем тоа е и наша уставна обврска. Сега за Законот. 

Пред нас го имаме Предлогот на закон за легализација на дивоградбите во прво читање. Наша цел и задача денеска е да оцениме дали има потреба од донесување на овој закон. 

Следејќи ги работите во комисиите, а еве и денеска, оценката беше општа дека има потреба од донесување на овој закон и сите заедно треба да му дадеме поддршка. Со него се решава едно многу сложено прашање, прашање што се таложело со децении. Луѓето граделе безправно од што немале каде, од што не можеле на легален начин да изградат. Сега, еве со овој закон им се овозможува да ги легализираат своите градби, да стекнат правен статус, да земат имотен лист, дас можат да конкурираат било каде, било за кредити, да ги доградуваат, надградуваат, реновираат или со заложничко право нешто да земат поголем кредит. 

Нешто околу конкретните решенија на Законот. 

Постапката се води како што кажа и заменикот минситер, во единиците на локалната самоуправа. Сите градби, постапката ќе се води во единиците на локалната самоуправа, освен за објектите што се во државна сопственост. За таквите објекти постапката ќе ја води надлежен државен орган. 

Во законот е предвидено да сите граѓани кои сакаат да ги легализираат своите дивоградби, во рок од 6 месеци да поднесат барање со комплетни документи до единицата на локалната самоуправа. На почетокот ценев дека тој рок од 6 месеци е краток, дека можеби треба да биде 12 месеци. Но, беше објаснето дека во рок од 6 месеци граѓаните треба да го изнесат своето барање до локалната самоупрва и со документи кои ќе се примаат кои не се комплетни, а потоа ќе им се даде рок во кој што ќе можат да ги докомплетираат сите документи. Со законот се бараат прилично документи, што е тешко за 6 месеци да се комплетираат сите. Така што, веројатно ќе остане на овој предлог на 6 месеци за да не се злоупотребува, бидејќи во меѓувреме некои можат да доградуваат, да доправаат итн. 

За да се реши односно легализира дивоградбата, мора да биде решен статусот на земјиштето. Сопственоста на земјиштето. Граѓанинот може да има сопственост на земјиштето, тогаш е наједноставна процедурата. Но, во случај и да нема решен статус на сопственост, може да има купопродажен договор кој е стар 20 - 30 години, не е важно кога е склучен и сега ќе се признаваат и тие договори за легализација. Потоа, може да склучи договор за долгогодишно владеење, барем 20 годишно владеење. Не се очекува да има никаков проблем доколку земјиштето е во државна сопственост, а дури законот ги предвидува и оние случаи кога земјиштето е со, тн., незапишани права. Не се знае кој е сопственикот на земјиштето. И во тој случај граѓаните ќе можат да ги легализираат своите објекти. 

Со овој закон се решаваат и бесправно изградените лимиски електронски инфраструктурни објекти, но тие спаѓаат во групата на стопански објекти. Цената за нивна легализација е идентична со цената на сегашно, новоизградени вакви инфраструктурни објекти. 

Објектите што ќе се легализираат мора да исполнуваат соодветни стандарди пред се во поглед на статиката за индивидуалнтие куќи, додека за деловните објекти, покрај статиката, потребно е да имаат и проект за заштита од пожат, проект за заштита на животната средина.

Висината на надоместокот за објекти за домување е предвидена да изнесува 1 евро за метар квадратен или 60 денари. Дали е многу или малку, овде беше спомнато, дали е праведно или неправедно но тоа е еднакво за сите граѓани во Република Македонија. 

Дали е праведно да не бидат легализирани, општината да нема никаков приход или да се легализираат со ова, па да има некаков приход општината. Иако инфраструктурните објекти сигурно во 80-90% до сега се решени. Сигурно тие куќи во тие населби имаат и пат, имаат и канализација, имаат и вода и струја и  телефони, а таму каде што нема, општинат е должна да изгради да ги доизгради овие објекти. 

Додека за објектите за производна намена, стопанските објекти, ќе плаќаат надоместок како за сега, новоизградени објекти. Како за објекти што се со сите регулирани права. Се разбира дека сопствениците имаат интерес да ги легализираат овие објекти, да ја платат пазарната цена, односно цената што е сега на сила, но со тоа ќе добијат многу повеќе. Покрај правото на сопственост ќе имаат и заложно право, да подигнуваат кредити итн. 

Процедурата за добивање односно легализација е доста сложена. Се бараат 7-8 документи, што е многу. Беше разговарано на Комисијата, да се упрости, да се види кои се тие минимум документи што граѓанинот треба да ги поднсе за да го легализира објектот. Во разговорите и со министерот и за заменикот министер постои расположение да се исфрлат неколку документи, со тоа да се упрости документацијата за легализација. 

Имаше идеа легализацијата да оди на бруто површина, место на нето површина, бидејќи тоа ќе ја поедностави работата, мерењето на објектите. Но кажаа дека е склучен договор со геодетски градежни фирми кои, според одреден утврден ценовник, што не е висок, ќе ги прават проектите по идентични за цела Република, така што сега тоа бруто - нето, како прашање за дискусија отпаѓа. 

Имаше доста дискусии околу викендиците, дали да припаднат на оваа група на објекти за домување или не. Или за зградите, дали и тие да го имаат тој третман на  индивидуални куќи. Во меѓувреме, до второто читање има простор да размислиме за овие два проблеми и евентуално со амандмани да ги додефинираме овие прашања. 

Конечно, мислам дека Законот е добар, јас и моите колеги од социјалистичка партија на Македонија ќе гласаме за истиот. Благодарам. 

Трајко Вељаноски: Благодарам. 

Пратеникот Пенов Ристо има реплика, повелете. 

Ристо Пенов:  Само да спомнам, заменик министерот не ми одговори на прашањето. Остана да виси со кое право, со обичен закон влегуваме во двотретински, но, мојата теза е дека овој закон е обична демагогија и трик. Тоа го потврди и господинот Лазаров. 

Тој го почна и злагањето и вели луѓето граделе затоа што не можеле, немале што да прават. Нема да одам со тезата дека луѓето што немаат можат и да крадат, па ајде и тоа да го легализираме, па да дојдеме и до тоа што бараме сега од Перо Наков, но дека е демагогија, ќе ве цитирам господине Лазарев. 

Член 1 од Законот „Се легализираат следни објекти: објекти од тешка и загадувачка индустрија“. Тие се прават од немајкаде? Тешка индустрија. „Објекти со намена на производство на лесна незагадувачка индустрија“, од немајкаде ли се прави тоа или некој богат човек го прави тоа? „Сервиси и стоваришта“ прави човек за да преживее? Или за да прави голем бизнис?.

И на крајот вели па и објекти за домување. Уште фали пред објети за домување вилите и палатите во дивите населби што се изградени. Бидејќи јас сум се занимавал со таа проблематика уште 1997 година издадов Бела Книга за Скопје, колку палати се изградени диво во Скопје на  атрактивни клокации, што со овој закон одземајќи им ја улогата на општините, државата ги легализира за 1 евро квадрат, под формата дека на некои социјални случаи ќе им се легализира. Да за нив, за легализирање, но вие треба да знаете, бидејќи сте биле во Градот Скопје советник, дека таму инфраструктурата не е решена. Во Кучевишка Бара нема вода за пиење. Нема канализација. И други работи. Но, нема вода за пиење. Во Припор нема канализација. Но, вода за пиење нема. 

Велите, општините ќе добијат приход. Па тешки милиони евра, до сега ќе се изградела таа инфраструктура ако можела да се изгради. Требаат милиони и милиони евра. Буџети и буџети треба за тоа да се направи. И, ако државата сака на овие луѓе да им помогне, требаше од буџетот да издвои средства за да се решат тие проблеми. А, дека трошните куќи ќе се ставаат под заког, господине Лазарев, тоа на друг. 

Трајко Вељаноски: Благодарам. 

За контра реплика се јави господинот Лазарев, повелете.

Јован Лазарев:  Благодарам господине претседателе.

Господине Пенов, не се изјаснивте дали сте против донесувањето на овој закон. Вие бевте градоначалник на Скопје во два мандати, и ги знаете проблемите на граѓаните, зошто граделе, како граделе диво. 

За овој закон се дискутира 10-тина години. Дискутирале и претходните влади за овој закон, затоа оваа Влада собра сили да го изготви и поднесе во Собранието овој закон.

А за Кучевишка Бара, знам дека вие лично одевте таму во своите кампањи кога ве предлагаа за градоначалник ветувавте на граѓаните дека ќе ја изградите канализацијата. Мислам дека вие веќе ја изградивте. Сега кажувате дека не сте ја изградиле таму канализацијата. 

Трајко Вељаноски: Благодарам.
за збор се јавил и има збор господинот Трајанов Павле, повелете. 

Павле Трајанов:  Почитуван претседателе, почитувани пратеници, 

Денеска пред нас е закон што е од исклучителна важност за граѓаните на Република Македонија. Навистина е добро да бидат присутни и пратениците од опозицијата, се приклучувам кон повикот и на претседателот и на другите дека овде треба да се расправа за сите битни прашања, да се разменуваат факти и аргументи и да се градат решенија што ќе бидат во интерес и на граѓаните но и во интерес на Македонија. 

Воедно, сакам да го поздрвам тоа што  утре ќе се одржи посебна седница за состојбите во медиумите и мислам дека е добро претседателот на Собранието на Република Македонија да достави покана и до Здружението на новинари да имаат свој претставник овде да учествуваат во расправата.. . 

Трајко Вељаноски: Господине Трајанов Павле, ве молам за точката од дневниот ред. Расправаме за бесправно изградени објекти. 

Павле Трајанов:  За да не се јавувам процедурално, па затоа сметав дека е потребно ова да го кажам. 

Расправаме за Законот за легализација на дивоградбите. Овој проблем постои пвоеќе децении во Република Македонија. Како што паметам веќе 20-тина години, се зборува, се предлага и сите политички партии во изборните кампањи зборуваа дека ќе ги легализираат дивоградбите. До сега тоа прашање беше само за политички маркетинг. За дневно политичко собирање поени. Оваа Влда се одважи да преземе важен и ризичен чекор, да предложи закон за легализација на дивоградби. Расправата помеѓу експертите и овде во Парламентот навистина дава можност од сите аспекти да се види овој проблем, и овој проект што е од огромна важност за граѓаните на Република Македонија. 

Има мислење дека на овој начин се разградува правниот систем, се суспедира владеењето на правото. Во основа тоа се противниците на легализацијата. Но, од друга страна исто така има размислувања дека на овој начин, дека ова е практично и социјална, но пред се и праведна мерка. Јас се приклучувам кон оние кои сметаат дека треба да се направи легализација на дивоградбите. 

Во законот се опфатени повеќе објекти, предмет на легализацијата, но јас пред се денеска се јавив за збор, со тоа што сакам да предложам, освен тоа што е предложено, дури таму можеби треба и да се преиспитаат некои објекти за легализација да бидат вградени и станбените згради. Мислам дека ќе направиме голема неправда спрема голем број на граѓани кои купиле станови кои дури ги платиле и сите давачки, комуналните давачки. Не знаеле дека се работи за дивоградба. Дали еден кат повеќе тој кој ја градел зградата додал, апсолутно не ги информирал ниту имале можност како тоа да го проверат. Сега да ги оставиме тие повторно со нерешен статус, мислам дека не е добро.

Сакам да апелирам и до министерот за транспорт и врски, до колегите пратеници, преку амандман во втората фаза да додадеме дека предмет на легализација ќе бидат и станбените згради. Затоа што ќе ги ставиме, ако ги изоставиме од Законот во нерамноправна положба. Ќе има иницијативи, ќе има расправи, ќе има барања за да се преоцени целиот закон во Уставниот суд, така што мислам дека треба да бидеме праведни кон сите. Со тоа што нека се ставаат одредени ограничувања за легализација на станбените згради, таму каде што тоа навистина е можно дас не се прави, но во принцип мислам дека треба да бидат опфатени и овие згради. 

Инаку, се согласувам со ставовите, образложението на Владата по овој закон дека на овој начин сите овие бесправни објекти ќе добијат правен статус, ќе можат да бидат предмет во правниот промет, секој ќе може да располага слободно со тој имот, бидејќи сепак се работи за имот од големи вредности и на тој начин мислам дека ќе се разрешат и комуналните проблеми, но најважно е дека тие ќе добијат правен статус, ќе можат граѓаните да располагаат со својот имот што го создале. Еве, толку имам, благодарам. 

Трајко Вељаноски: Благодарам. 

Има збор  госпоѓа Топузова Каревска Роза, повелете. 

Роза Топузова Каревска:  Благодарам почитуван претседателе. 

Почитувани колеги пратеници, заменик министер, 

Ова е уште еден начин, не многу различен како до сега оваа Влада ги предлага законите и тоа закони што се многу сериозни и опфаќаат поголема категорија на граѓани. 

Дали, почитуван заменик министер, вие имате направено детална анализа колку во овој момент има бесправно изградени објекти или дивоградби, каде се изградени тие и на каква социјална структура припаѓаат? До колку ја имате таа анализа, требаше да ја доставите до пратениците и тогаш ќе можевме да кажеме дека навистина пристапувате не од популистички начин или не само за да ги заштитите вашите блиски членови, роднини од што им дадовте можеби и сигнал во овој период да ги изградат дивоградбите, сега да можете по цена од 1 евро по метар квадратен да ги легализирате. 

Затоа, почитуван заменик министер, кога предлагате ваков закон на пртениците им треба анализа. Освен тоа почитуван заменик министер, овој закон не ви е во согласност со останатите закони. Пред се знаете дека во Кривичниот законик знаете дека бесправното изградените објекти се третираат како добро, не е во согласност со Законот за заштита на културното наследство. Не е во согласност со Законот за заштита на животната средина, не е  во согласност со Законот за градење. Не може почитуван заменик министер да ни доставувате закон кој не ги исполнува основните услови односно усогласување со останатите закони со кои што потоа ќе се јави проблем при неговата имплементација. 

Јас би сакала да се задржам на почеток на членот 19. Што предвидувате со овој член? Имено, легализација на градби кои што, во ставот 1 на подрачје на Национален парк шума, природен парк, споменик на природата во заштитени или евидентирани простори на строги специјални резервации заштитени предели или пејсажи во заштитени зони или зони на крајбрежјата на природните и вештачките езера и речните корита како и во првата зона на санитарно заштитени извори на вода за пиење итн. Тоа ли го дозволувате почитуван заменик, дали водите сметка, еве ВМРО ДПМНЕ е партија која што сака да каже дека многу го почитувана културното минато на земјата, партија која што дел од својата стратегија и програма ја гради врз културното, подигајќи ги националните чувства на многу високо ниво. Па како ќе дозволите да се легализираат објекти кои што се изградени на археолошки локалитети. Овој закон  и тоа го дозволува. Навистина не можам да разберам која е интенцијата на одредени  одредби  во овој закон. Што сакате со ова да постигнете. Јас ќе ви одговорам. Обично на тие места, на тие убави места каде што е дел од нашето природно или каде што се наоѓаат значајни локалитети, таму не градат сиромашните граѓани. Е овде се гледа вашето лицемерие. Таму сиромашните граѓани знаеме каде градат и јас за тоа, да тие дивоградби под одредени услови секако дека и таму мора да има услови да се легализираат. Дури сум за тоа како  што и овде има предвидено тие граѓани и да платат ништо за легализација на објектите. Но може вилите кои што се велелепни, луѓето кои што инвестирале илјадници евра во нивната изградба со клима уреди, лифотви итн. да бидат поразлично од другите граѓани кои што изградиле куќа или стан за живеење, простор од 80-тина квадрати или 100-тина квадрати, земајќи кредити целиот свој живот да бидат еднакви со овие луксузни изградени објекти и на сето тоа во со Закон зашитени подрачја. Мислам дека затоа ни беше потребна анализа и да видиме оној што може да плати ќе плати и така ќе допринесе за изградба на инфраструктурата во местото каде што живее. Ќе ги плати во целост комуналиите не по повластени цени и тоа ќе плати во рок предвиден со закон. Кого го штитите со овој закон. Да ги оставиме социјалните категории. Нема пратеник во ова Собрание кој што ќе биде против тоа да луѓето кои што навистина едвај составуваат крај со крај во оваа тешка економска криза што имаме во овој момент  во Република Македонија да можат да си ги легализираат бесплатно ови градби. Тоа го подржувам, тој дел. И нема сомнение имате подршка од сите и добро е што го направивте тоа. Но покрај една одредба уште многу одредби во поминуваат во  овој закон. Многу скриени намери се гледаат почитуван заменик министер. Е токму тоа е она што ви го кажувам дека не е добро. Дали ќе дозволите на пример,  да се легализираат објекти кои што ќе преставуваат директно загрозување на безбедноста, здравјето и животот на граѓаните? Знаете дека некои од овие велепни вили го оневозможуваат пристапот на пожарните коли до населените места. Утре, други ден не дај Боже еден пожар да избие ќе настане хаос. И тие ли ќе дозволите  да се легализираат? Потоа има многу градби што се изградени и на клизалишта, места каде што земјата се спушта. Е сега тие многу често се на посиромешен слој на граѓани. Меѓутоа и таму животот на овие лица е доведен во прашање. Не смеете да дозволите тоа да се  легализира. Или  исто така имаме објекти со проблематична статичка стабилност и тие ли ќе дозволите да бидат легализирани? Па се загрозува животот на станарите кои што живеат со нив и на станарите кои што живеат во соседството. Многу прашања ви останале отворени во овој закон. И затоа треба почитувани колеги пратеници со многу амандмани да се подобри квалитетот на законот,  да се одделат оние што не можат да платат и оние што  не сакаат да платат. Оние што можат да платат ќе платат. Како што реков тие пари пак ќе се инвестираат во подобрување на инфраструктурата. Има цели населби кои што живеат без вода, без канализација. Не смееме да дозволиме и понатаму да се провлекува. Затоа мислам дека е потребна прво една поширока јавна дебата околу овој закон, една поширока анализа да направите, да ги консултирате експертите од таа област. Потоа да подготвите закон со сите овие забелешки околу легализацијата, да видите кои објекти на кој начин  ќе бидат легализирани. Но во никој случај, почитуван заменик министер не смеете и вие колеги од парламентарно мнозинство да дозволите да се легализираат градби во заштитени подрачја. Па како може да се легализира градба изградена на археолошки локалитет. Тоа го нема никаде во светот. Поготово Законот за културно наследство имаме направено и категоризација на археолошките локалитети. Овде не се спомнува тоа.  Што значи дека може да појде некој во Хераклеа, Стоби, Скупи веќе знаеме дека е нападнато од сите страни и голем дел е уништено и понатаму да се градат бесправно објекти и сега на сето тоа да ги легализирате. Исто така овие денови слушнавме дека во Нерези се изградени објекти, вили, бесправно купени. Дали некој не му дошепна на тој некој партиски функционер да ја изгради својата вила, да  купи ефтино земјиште, да не плати никакви комуналии, дека многу брзо ќе донесеме закон и ти ќе си ја легализираш по едно евро и се ќе биде решено. Не, можеме да прифатиме закон само откако ќе ги слушнеме анализите. Во оваа фаза можеби има дел кој што е добронамерен, но во најголем случај е затскрвање зад тие две три добри одредби. Се другото не е добро ни за граѓаните, ниту за Република Македонија. 

Трајко Вељаноски: Благодарам.

Заменикот министер за транспорт и врски има реплика, повелете.

Горан Михајловски: Благодарам почитуван претседателе.

Внимателно ја следев дискусијата на почитуваната пратеничка Топузовска Каревска. Сакам да кажам дека таа има право на дебата во секој случај, меѓутоа со овој закон нема никаква скриена намера околу она што треба да се направи односно да се даде правен статус на бесправно изградените градби. Најмалку тоа е целта на овој закон да се прикрие некоја намера која ќе биде штетна за граѓаните.

Сакам да укажам по однос на колку  бесправни диво градби  постојат во Република Македонија, значи направена е една посоопсежна анализа и соочени сме со бројка некаде околу 300 илјади градби кои со во опсегот на домување. Тука спаѓаат доградби надградби и реконструкција.

Во однос на она што укажуваше на градби кои се изградени во заштитни подрачја, значи токму тука со овој закон ќе се стави, ќе се бара преку членот 19 се бара мислење од сите релеватни институции кои ги третираат тие заштитни подрачја. Значи Министерството за животна средина, Министерството за економија, до колку се работи за безбедност Министерството за внатрешни работи и ред други институции кои треба да ја дадат таа согласност. Нели нормално до колку не ја дадат таа согласност тие релеватни институции таа градба нема третирана како легална. 

Што се однесува до кривичното дело, нормално по донесување на овој закон нормално  бесправната градба која нема да го добие статусот на легална градба и побнатаму ќе претставува кривично дело.

Што се однесува до комплетна инфраструктуризација на општините на просторите. Значи токму со тие пари тие средства преку овој закон се задолжуваат градоначалниците на единиците на локалната самоуправа да тие средства ги наменат  кон донесување на урбанистички планови кои нормално во тие урбанистички планови предвидено е тие населби, тие градби да бидат, да им се реализира и нивниот инфраструктурен карактер, што значи водовод, канализација итн. Значи токму со овој закон им се дава задолжение тие средства градоначалниците да ги наведат токму  кон инфраструктурно уредување на општините. Благодарам.

Трајко Вељаноски: Благодарам.

Госпоѓа Роза Топузова Каревска има контра реплика, повелете.

Роза Топузова Каревска: Почитуван заменик министер, значи  вие ниту на мојот  колега Пенов не му одговоривте конкретно, ниту пак јас сум во целост задоволна со вашиот одговор. Вие велите имаме таа анализа, имаме 300 илјади диво градби во Република Македонија и тука застанувате. Ништо повеќе. Јас како бројка таа ја прочитав и во медиумите. Меѓутоа  пратениците не треба да читаат од медуимите колку има. На пратениците и вие, вашето Министерството, вашиот министер треба да достави анализа кој и каде во националните паркови има толку, во заштитени локалитети од таа и таа категорија има толку. Значи тоа барам и толку се социјални случаи, а толку се велелепни згради, зданија со лифтови и сауни  во нив. Тоа сакаме да го знаеме. Благодарам.

Трајко Вељаноски: Благодарам и јас.

Реплика има госпоѓата Димеска Катерина, повелете.

Катерина Димеска:  Благодарам почитуван претседателе.
Почитувана колешке ви благодарам на вашата дискусија меѓутоа дозволете ми во голем дел во вашите констатации да не се согласам со вашата дискусија затоа што овој Предлог на закон кој што денес го имаме воглавном е за интересите на граѓаните на Република Македонија и мораме да бидеме  искрени кога излегуваме овде на говорница за реалната состојба која што ја имаме во Република Македонија. 

Јас знам дека често пати во вашите дискусии се ослонувате на локални патриотски побуди. Во таа насока ќе се потрудам и јас да реплицирам  на дел од вашата дискусија. Имено и вие и јас доаѓаме од една општина, од општина Прилеп каде што реалноста е таа и имаме голем дел бесправно изградени објекти, а за тоа ќе ви споменам следните населби. Значи делот од општина Прилеп- ссточен пазар. Вие знаете во каква состојба и какви се обејктите каде што живеат граѓаните во тој дел, дека се во голем дел бесправно изградени објекти. Делот Варош, потоа Штавичко маало, Дрисла, овие се делови од општина Прилеп во кој што граѓаните го немаат регулирано правниот статус. Во кампањите во кои што ние излеговме пред граѓаните, барем јас често пати се соочувам со прашања од овие граѓани што ќе предвидиме  и што ќе испланираме откако ќе пристапиме кон превземањето на власта. Ние кажувавме дека маскимално ќе се заложиме и ќе направиме се граѓаните во овие делови од нашата општина да станат сопственици, со правен статут на објектите во кои што домуваат. Овој Предлог на закон тоа го нуди. Јас  со вас ќе се согласам можеби треба корекции, можеби треба во некој дел поднесување на амандмани за да го доуредиме Предлогот на законот можеме сите заедно да го направиме по однос на овој закон со амандманска интервенција. Меѓутоа целта и намерата со која што Владата на Република Македонија го предлага овој закон е една и единствена да се излезе во пресрет на реалната состојба во Република Македонија  и граѓаните. И да не заборавиме во Предлог на законот строго е прецизирано дека средствата кои што ќе ги соберат општините ќе бидат строго наменски и исклучиво треба да бидат употребени за подобрување на инфструктурата баш во тие делови. 

Исто така сакам една работа да потенцирам, вие тоа го поздравивте. Значи предлагачот на законот предвидува барателите  за бесправно изградените објекти кои што се корисници на социјална помош ќе бидат ослободени од плаќањето на надоместок за легализација на бесправните објекти. Значи се надевам, впрочем имавме и конструктиван дебата на и на Комисијата за транспорт и врски и овде во Собрание дека ќе имаме конструктивна дебата и ќе имаме можност со амандманска интервенција да го доуредиме законот.

Трајко Вељаноски: Благодарам.

Госпоѓа Роза Топузова Каревска има контра реплика, повелете.

Роза Топузова Каревска: Благодарам,

Почитувана колешке очигледно не ме пратевте внимателно. Никој нема против да се легализираат  градбите на оние што немаат да платат и изградиле колку да имаат кров над главата. Се разбира и тие мора д азнаеме каде се. Напротив го подржав тој дел. Изгледа не ме слушавте внимателно.

Во името на овие што живеат во Варош 3 говорам. Ќе се легализираат, но тие луѓе треб ада имаат инфраструктура, не може канализацијата по бразди да им тече како од минатите векови.

Потоа реагирам за изградени, а имамме и во близината на Прилеп такви изградби, на Подкули. Подкули е археолошки локалитет. Не може куќа од 200-300 метри квадратни да се легализира на локалитетот Поткули, а притоа да се легализира, да не ги плаќа сите давачки што ги платил некој можеби на 500 метри подолу. Благодарам.

Трајко Вељаноски: Благодарам.

Господинот ЦВЕТРКО грозданов има реплика, повелете.

Цветко Грозданов: Благодарам претседателе,

Госпоѓо Типузовска јас ќе ви реплицирам во однос на член  19 и точно поради тоа што треба да бидат заштитени националните паркови  треба  да бидат заштитени сите национални добра во Република Македонија и токму затоа треба да се изградат одредени инфраструктури кои што ќе треба да ја направат и целосната заштита на овие национални паркови. 

Јас би сакал да ве посетам дека во изминатиот период, во периодот на транзицијата, па малку и подалеку, во времето на социјализмот немаше секаде изготвено Детално урбанистички планови и немаше секаде Генерални урбанистички планови, така да  населението градеше онаму каде што имаше свои имоти, онаму каде что можеа да изградат една куќарка за живеење. Денеска ние тие локалитети ги прогласивме и ги проширивме за национални добра, национални паркови, национални установи изградивме таму и денес викаме дека треба да има одредена инфраструктура. 

Јас ќе ве повикам заедно со мене да дојдете до Охрид и ќе  посетиме населените места Трпеица, каде што ќе се сретнете со дивоградби кои што се постари од 50 години, кои што припаѓаат во Националниот парк Галичица. Ќе појдеме и че го посетиме населеното место Пештани, населеното место Коњско и  населенотот место Раш. Дали овие луѓе заслужуваат да  имаат инфраструктура? Да, затоа  што овие дивоградби се постари и од 50-на години можеби и треба на одреден начин да им одобриме и да им изградиме одредена инфраструктура. Со овој закон ние им овозможуваме да бидат вклопени во правната рамка и за нив општеството, поточно општината локалната самоуправа, како сакате наречете ја да води сметка за подобрување на животот и социјалата во самите места од каде што доаѓаат и самите граѓани. 

Но исто так би сакал да укажам на тоа дека во изминатиот период, во Охрид некои се дрзнаа и направија рушење, кое што рушење подоцна го оставија на кејот и кое што и ден денеска изгледа страшно, страшно во смисла на тоа што некои дивоградби беа рушени, некои диво градби не беа рушени, во смисла на тоа што имаше начин на кој што одредени граѓани беа делени на подобни и неподобни, на некои им се рушеше на некои не им се рушеше. Со овој закон сите граѓани во Република Македонија се еднакви. Со овој закон на сите граѓани на Република Македонија им се дозволува легализација на својот закон. Со овој закон ќе ја подобриме и инфраструктурата и ќе ги ставиме во една правна рамка сите граѓани кои имаат дивоградби. Со овој закон ќе можат граѓаните на Република Македонија своите имоти да ги впишат и подоцна да ги пренесат на своите наследници. Во она што го нарекувате Варош постојат семејства, куќи кои се деливи и кои се пренесуваат од колено на колено. Само таму имаме проширување, надградбаи доградба. Со надградбата и доградбата ние им даваме можност на нашите граѓани да ги вклопат и да направат добра инфраструктура.
Трајко Вељаноски: Благодарам.

Госпоѓо Роза Топузова Каревска има контра реплика, повелете.

Роза Топузова Каревска: Почитуван колега Цветко Грозданов, врв на хипохризијата е да се гласа само пред некој месец за заштита на Галичица. Вие гласавте. Објанете им тогаш на граѓаните, и тогаш беше Трпеица во заштитено подрачје. Што значи заштитено подрачје, од кого го заштитувате, од што, да поминат таму диви животни, од тоа го заштитувате?! Па заштитено подрачје значи меѓу другото да не се гради. Вие го гласавте тој закон и сега велите со овој закон сите граѓани ќе бидат еднакви. Не можат да бидат еднакви оние што живеат во трошни куќи, едвај врзуваат крај со крај и оние што живеат во вили со лифтови, базени и сауни. Како да бидат еднакви, освен ако не сакаат тие да го поделат целото тоа богатство со другите. Благодарам.

Трајко Вељаноски: Благодарам.

Госпоѓа Цветковска Соња има реплика, повелете.

Соња Цветковска: Благодарам.

Почитувана колешке, ве следев и како и секогаш, како што и вие самите се декларирате тука во Собранието, сте извонреден читач на законите. Меѓутоа, овој пат по се изгледа не добро сте ги прочитале соодветните членови и баравте од ресорното Министерство по сеопфатна анализа.

Почитувана колешке, вие многу добро знаете, како и сите ние тука што седиме, дека ова требаше да се направи пред неколу години уште со потпишувањето на Виенската декларација, што се направи во 2004 година, на која сме потписничка и ние како држава, која беше составена од три декларации, по иницијатива на Европска унија и ОН. За жал, од тогаш наваму немавме слух и последниве две децении се напластуваа одредени проблеми во врска со урбанизацијата и градежните работи, потоа многу граѓани останаа токму заради големи, енормно високи комунални давачки, за да им се оневозможи да го легализираат своето. 

Јас доаѓам од поголема општина, од Куманово, таму навистина граѓаните со нетрпение го очекуваат законот, денешнот Предлог закон, за да може соодветно да се имплементира, да профункционира и практично сите да си го решат горливиот проблем што ги тишти. Не се согласувам со вас кога велите дека ваков закон не бил од социјален интерес. 

Ве молам овој закон е за исклучителна социјална кохезија, нешто најпримарно и како првостепена цел е на сите во Европска унија и до сега нема држава што не се справила и не донела ваков закон.

Од вас очекував дека  не сеопфатно дека ќе го подржите, но не и така критички да се однесувате кон останатите категории и да велите дека некои што имаат велелепни вили полесно ќе го плателе и слично, но тогаш и другите давачки, како струјата и водата, треба да ги поделиме според структурата. Ако тоа го предлагате, тоа го нема никаде во светот, тоа го нема во Европска унија. Токму за да им се излезе во пресрет на граѓаните се донесува ваков закон. Нормално дека ќе претрпи соодветни амандмански измени, но ќе видиме, сега е прво читање, го разгледуваме и слично. Благодарам.

Трајко Вељаноски: Благодарам.

Госпоѓо Роза Топузова Каревска има контра реплика, повелете.

Роза Топузова Каревска: Почитувана колешке, не сум го читала законот – ако мислите на образложението од министерот, да, не го прочитав, затоа што вие ќе ни го прочитате  по  Ен-ти пат овде и нема потреба да го читам образложението. Јас ги читам членовите на законот, а вие не ми го слушате ни излагањето на репликите. Оставете ги, не манипулирајте со социјалните случаи. Тука добивате безрезервна подршка, а овие со велелепните вили и викендици и згради и куќи, велам не да плаќаат поинаку, да платат онака како што платил нивниот сосед, онака како што е според законот, тоа го велам. Немојте, ве молам, популистички пароли да кажувате дека некој е против оние што се социјални случаи. Напротив, тука имате безрезервна подршка, не знам како повеќе да објаснам. Благодарам.

Трајко Вељаноски: Благодарам.

Госоѓа Ташева Виолета има реплика, повелете.

Виолета Ташева: Благодарам претседателе.

Јас ве слушав многу внимателно и ја ценам вашата дискусија, затоа што ценам дека таа е во насока на подобрување на текстот на Законот. Инаку, сега овој закон се наоѓа во прва фаза во која утврдуваме потреба од донесување на овој закон. Се согласуваме верувам и јас и вие дека навистина во Република Македонија има потреба од регулирањето на бесправно изградените градби. Тоа е основниот момент во оваа фаза во која го рзгледуваме законот.

Се согласувам дека текстот на законот треба внимателно, детално и длабоко да се проучи и доколку има забелешки да се пристапи кон истото. Но, поднесувањето на овој Предлог закон во Собранието го гледам од две причини. Прво од иницијатива од граѓаните, за да си го регулираат правниот статус на своите градби и втората причина обврските на Република Македонија кои ги презела со потпишување на Виенската декларација. Оваа Виенска декларација е потпишана во 2004 година, но нашите обврски како држава веќе бараа во 2005 година да направиме акционен план, а да го спроведеме до 2015 година. Да не зборуваме за тоа што направила онаа или оваа влада, во моментот е евидентно дека СДСМ не направил ништо и дека ние сега во моментот сме се соочиле со потреба за да го регулираме тоа, за да може во 2015 година оваа работа да се затвори. Оваа декларација што Република Македонија како држава ја потпишала се повикува на три важни документи, тоа се: Европската унија за фундаментални права, Европската социјална повелба и Агендата за  за домување на ОН. Од овие три документи произлегува и се сугерира меѓу останатото дека е потребно да се спроведе оваа декларација така со внимани, со што да не биде на штета на граѓаните, на сопствениците на нелегалните објекти. Се укажува дека мора да се внимава, да се даде можност да граѓаните го добијат своето право на домување и да се решат овие бесправни градби согласно укажувањето на оваа декларација.

Се разбира дека текстот на законот ќе трпи промени и впрочем и затоа го разгледуваме, но во оваа фаза ценам дека треба да дадеме подршка поради потребата од овој закон. Благодарам.

Трајко Вељаноски: Благодарам.

Госпоѓо Роза Топузова Каревска има контра реплика, повелете.

Роза Топузова Каревска: Почитувана колешке, ви благодарам.

Со целокупната ваша дискусија ми дадовте потврда дека овој закон треба да претрпи сериозни измени. Во таа насока беше и мојата дискусија, ви благодарам што ја цитиравте и декларацијата токму тоа го говорев и јас. Токму поради тоа ЛДП подготвува бројни амандмани на овој закон. Се надевам дека ќе останете доследни на она што го кажавте и ќе дадете подршка на амандманите. Во тој случај ќе можат тие сериозни измени што ги бараме ние како ЛДП да бидат внесени и да донесеме закон во интерес на сите граѓани, а секако и во интерес на општините и на нашата земја. Благодарам.

Трајко Вељаноски: Благодарам.

Господинот Китаноски Илија има реплика, повелете.

Илија Китаноски: Благодарам претседателе.

Почитувана колешке Топузова Каревска, мојата реплика се однесува генерално на целата дискусија што ја имавте во однос на законот, не во смисла на некои забелешки кои што ги имате за негово допрецизирање и за некои одреби што тангираат одредени категории на земјиште на градби или на граѓани, кои што ќе бидат опфатени со овој закон, а по ваше мислење не би требало да бидат опфатени затоа што не се во иста положба и иста ситуација како останатите 95% или 98% од граѓаните. 

Забелешката ми е заради тоа што еден закон кој што 50 години во Република Македонија не се осмели ни една влада да го предложи, да го донесе, на еден проблем кој што ниту една влада во Република Македонија ни во едноумието, ни во повеќепартизмот не се осмели да го реши, му се бара влакно во јајцето така кажано. 

Јас навистина се обидувам добронамерно да ги сфатам сите ваши забелешки во смисла на  подобрување на текстот на законот и ставање на некоја морална или социјална правда во однос на третирањето на законот кон одредени групи на граѓани или одредени групи на објекти. Меѓутоа, предлагачот секогаш морал да води сметка и треба да води сметка за уставноста, без разлика дали Уставниот суд ќе ги оцени како уставни и не уставни тие одредби сепак како предлагач на закнот било да е Владата, овој пат е Владата, или пратеници, мора да водиме сметка за еднаквоста на граѓаните  пред Уставот. Не можеме да предлагаме решение за комунални проблеми за сите граѓани на Република Македонија и во таа категорија и во тој однос да ги градираме граѓаните. Значи, Уставот тоа не го дозволува. Мора да бидат сите еднакви пред Уставот во оваа ситуација кога се работи за комунални проблеми, а законот третира такви градби. Значи, ниту ќе се овозможи со квадратурата ограничување на квадратурата да речеме над 200 квадрати, или над 80 квадрати како што имаше еден предлог, затоа што најголем дел од дивоградбите и кај оние луѓе кои што се социјални категории се секогаш куќа 10 на 10 метри, или 10 метри на 12 метри приземје и спрат. Верувајте ми дека и во најсиромашните дивоградби квадратурата е над 200 квадрати на 150 квадрати. И тоа нема да биде решение. Ниту пак заштитените подрачја затоа што отако се изградиле дивоградбите многу подрачја, региони се прогласени за заштитени зони, многу многу после тоа откако се градени тие градби, а во меѓувреме никој не ги третирал, не ги ни срушил, ниту може да ги сруши затоа што 30, 40 години постоеле. Значи мојата реплика  се однесува на тоа и сметам дека овој закон ќе ги опфати сите граѓани, 97% од тие граѓани на кои што се однесува и на кои што и вие целите, се надевам и стотици илјади граѓани со нетрпение го  очекуваат овој закон. Благодарам.

Трајко Вељаноски:: Благодарам.

Госпоѓо Роза Топузова Каревска има контра реплика, повелете.

Роза Топузова Каревска: Почитуван колега Китаноски, ова е голем ден за мене. Дочекав да слушнам од заменикот координатор на пратеничката група на ВМРО-ДПМНЕ дека сте воделе сметка за уставноста и за Уставот на Република Македонија. Навистина вие сте Влада со најголем број неуставни решенија кои што ви паднале водени од Уставниот суд и сега ми ја спомнувате уставноста! Не, не е тоа почитуван колега. Кого ви е штитите? Реков, немојте, оставете ги трошните куќи и социјалните случаи. Ги штитите олигарсите, ги штитите хациендите, вилите, што штитите? За нив говорам овде. Е па кога ќе ги одделите со законот тогаш ќе знам дека не ги штитите. Благодарам.
Трајко Вељаноски: Господинот Трајанов Павле има реплика, повелете.

Павле Трајанов: Јас сакам да реплицирам на пратеникот Топузовска, околу тоа, околу целиот концепт дали ова е праведно итн. 

Ако само малку погледнеме наназад, значи вакви мерки со онеправдување на одредени структури имало повеќе, јас само две ќе посочам. 

Праведна ли беше приватизацијата на општествениот, на државниот капитал кога мал, сосема мал круг на луѓе се стекнаа со огромно богатство. Што од приватизацијата добија професорите, докторите, полицајците, судиите, обвинителите, а сите тие учествувале во градењето на се она што беше изградено  во тоа време во Република Македонија. 

Втора мерка, повторно неправедна, надвор од пазарната економија итн. Дисконтот што го добивме за купување на општествените станови. Дали е праведно стан кој вреди 100 илјади евра, да го платите 4 илјади евра, или куќа огромна на Водно да платите за неа само 4 илјади марки, а после тоа веднаш да ја продадете за 2 милиони марки. Значи имало неправди во државата, тие биле мерки за да се разрешат одредени прашања и јас така го разбирам и затоа го подржувам овој закон, бидејќи ќе се разреши едно огромно прашање кое досега никој не се зафатил да го разреши. 

Инаку и вие и господинот Пенов искажавте одредени дилеми за кои што и јас се сложувам и јас имам дилеми во одредена насока, ако предложите амандмани, добри амандмани јас би ги подржал, како што сум подготвен да предложам амандман во законот да бидат внесени и станбените згради се со цел да не остане ниту едно прашање неразрешено, ниту  еден објект да не биде опфатен. Се сложувам дека објекти од тешка индустрија што загадуваат, треба уште еднаш да се преиспитаат дали треба да бидат предмет на легализација. Благодарам.

Трајко Вељаноски: Благодарам.

Госпоѓо Роза Топузова Каревска има контра реплика, повелете.

Роза Топузова Каревска: Почитуван колега Павле Трајанов, се согласувам со вас, многу неправди се направени во изминативе 20 години на граѓаните на Република Македонија. Многу од нив се турнати во амбисот на егзистенцијата. И тогаш сме имале како ЛДП други предлози околу општествениот капитал. Ваучерите сега немам ни време да ви ги образложувам, тоа беше предлог на ЛДП. Меѓутоа, ајде, сега треба да направиме уште една неправда? Тоа ли треба да го н апраавиме? Ако до сега се случувале неправди, да си продолжиме со истото темпо и постојано да се правимат неправди, богатиот богат, а сиромашниот уште посиромашен! Не може тоа да го дозволиме!

Трајко Вељаноски: Благодарам.

Господинот Ѓуровски Горан има реплика, повелете.

Горан Ѓуровски: Внимателно ја слушав дискусијата на колешката Роза и во голема мера не се согласувам со нејзината дискусија, што е и нормално, тие се ЛДП, ние сме ВМРО-ДПМНЕ, имаме два различни става. Меѓутоа, во еден сегмент ќе и реплицирам и би ја замолил ако може да ми објасни. Конкретен пример, јас доаѓам од општина каде што има 6.000 бесправно изградени објекти, тоа е општина Аеродром или местото Лисиче. Можеби за вас тоа не е познто, меѓутоа за господинот Пенов е многу добро познато, бидејќи беше градоначалник на Град Скопје. 

Би ве запрашал колешке, вие зборувате дека социјалните случаи ќе бидат ослободени, со што се согласуваме и ние како партија и вие, меѓутоа во општина Аеродром има 500 куќи што спаѓаат во категоријата социјални случаи. Другите 5.500 куќи од кои 1.000 куќи можеби се изградени во периодот од 1990 до 2010 година, останатите 4.000 или 4.500 куќи се изградени пред 30-40 години. Самите граѓани имаат ставено струја, приклучоци, самите граѓани имаат ставено приклучоци за вода, самите ги имаат асфалтирано улиците, самите имаат поставено приклучоци за телефон и не спаѓаат во категоријата на социјални случаи бидејќи работи еден или двајца во семејството, имаат две-три деца кои ги школуваат. Ме интересира дали тие граѓани треба да платат по едно евро или треба да платат полни комуналии. Ако треба да платат полни комуналии, јас би ве замолил заедно со мене да појдеме во населеното место Лисиче и таму да им објасниме на граѓаните, заедно со колегата Пенов, бидејќи е од Скопје и беше градоначалник на град Скопје, зошто треба да платат полни комуналии, а целокупната инфраструктура ја имаат донесено сами, со исклучок на канализација која сега е во тек, се гради.
Трајко Вељаноски: Благодарам. 

Контра реплика има госпоѓа Роза Топузова Каревска, повелете.
Роза Топузова Каревска: Благодарам.

Почитуван колега, пратеникот Пенов е 16-ти пријавен за дискусија, ќе можете да му реплицирате и тој ќе ви даде контра реплика. Сега  мислев ќе ми упатите реплика мене.

Очигледно не ме следевте внимателно што кажав. Токму овде ги барав анализите, кој што каде и колку направил. Еве вие изнесовте една анализа за вашата општина и тоа е добро. Меѓутоа, таа категорија јас воопшто не ја допрев во мојата дискусија и сигурно ако ги имавме овие анализи, ќе имавме одредено решение и за таа категорија на луѓе. Меѓутоа, не можеме ние да претпоставиме.

Немојте ве молам. Од друга страна јас  говорев кој треба да плати, тие со вилите, хациендите, лифтовите, базените, сауните. Не говорев за овие луѓе и немојте ве молам да ја извртувате дискусијата само  со една единствена цел да добиете гласови од овие луѓе.

Тоа што рековте да отидеме, ајде да отидеме, јас не се плашам секаде да отидам. Вие се плашите да излезете пред Собрание.

Трајко Вељаноски: Благодарам. 

Има збор Цветко Грозданов, повелете.
Цветко Грозданов: Благодарам претседателе.

Добро е што конечно, морам да кажам, и власта и опозицијата се на едно становиште дека законот за легализација на дивоградбите е позитивен закон, закон кој треба да се донесе и закон кој е во интерес на сите граѓани на Република Македонија. Нормално е дека имаме различни видувања околу она што се нарекува текстот на законот и регулирање на одредени делови од овој закон. Но, денес тука разговараме по однос на потребата од донесување на законот и сакам да кажам дека и на Комисијата за транспорт и врски, еве денес тука и во Собранието на Република Македонија, можеме заеднички да заклучиме дека потребата од донесување на овој закон е од големо значење за Република Македонија и за граѓаните на Република Македонија.

Би сакал да кажам дека постоењето на значаен дел на бесправно изградени градби, она што и министерот кажа дека се наоѓаат некаде околу 300 илјади, се опфаќаат различни категории на дивоградаби. Затоа би сакал да апелирам законот добро да се прочита и да се види кои делови и кои се тие видови на дивоградби што ги опфаќа овој закон.

Сакам да кажам дека ваквиот тип на градба предизвикува сериозен проблем за инфраструктурата што со усвојувањето на овој закон би можеле да ги решиме овие проблеми што ги тиштат граѓаните, а тоа се: подобрување на инфраструктурата, како на водоводната така и на канализационата, но и на патната инфраструктура.

Исто так аби сакал да кажам дека во изминатиот период, уште од времето на социјализмот па до осамостојувањето на Република Македонија, се менувале повеќе влади и ниту една влада не смогнала сили на некој начин да го заокружи овој транзиционен перидо и со донесувањето на овој закон да ги легализира сите дивоградби.

Владата на премиерот Никола Груевски, Владата на ВМРО-ДПМНЕ, изнајде сила, најде начин, но исто така искористи и знаење како и на кој начин ќе можеме да ги легализираме овие дивоградби во интерес на граѓаните на Република Македонија.

Денес со давањето на зеленото светло на овој закон, ќе кажам дека задоволството ќе биде огромно, како на граѓаните на Република Македонија, пака и на власта и на опозицијата.

Во делот на она што се нарекува член 19 за кој изминатиот период дискутираа и некои други дискутанти, би сакал да укажам на фактот, бидејќи бев и прозван, дека пред кратко време дадовме зелено светло на она што се нарекува Националниот парк Галичица, или заштита на Националниот парк Галичица.

Во периодот на носењето на овој закон, како пратеник, а ќе кажам тука и од пратениците кои доаѓаат од Охрид, беше сугерирано околу можноста за поместување на границата на Националниот парк Галичица како можност на овие луѓе, граѓани кои нивните семејни куќи се наоѓаат во оваа заштитена зона, имаат право да ги реновираат, да имаат право да ги доградат и да имаат право да ги надградат. Но, укажувањето од Министерството за животна средина беше дека тенденцијата е да се прошируваат националните паркови и што е можно поголеми делови од државата, како заштитени зони, поточно националните паркови да се одржуваат и да бидат во вистинско светло. Но, еве, со овој закон се регулира точно начинот како и на кој начин овие бесправно изградени објекти кои се наоѓаат на овие локалитети, ќе можат да бидат легализирани, поточно, ќе можат да бидат вклопени во она што се нарекува планската документација на локалната самоуправа.

Со добивањето на правен статус, поточно со воведувањето во правна рамка на овој закон, дивоградбите во Република Македонија ќе можат да бидат вклопени и граѓаните на Република Македонија ќе можат истите тие да ги даваат под хипотека за да можат понатаму со парите што ќе бидат кредитно способни да ги земат, да ги доградат и надградат, во зависност од потребите на нивното семејство.

Би сакал да напомнам дека во Република Македонија немаме закон во кој индивидуалните станбени згради не се преносливи на повеќе поколенија, поточно не се деливи етажно, или не се деливи во однос на ова што е габаритот.

Доколку би имале закон со кој овие индивидуални станбени згради не би можеле да бидат деливи туку би припаѓале само на едно лице, тогаш би постапиле и поинаку во однос на овој закон, онака како што кажа госпоѓата Топузова Каревска, во смисла на тоа кои и колку се вредностите на овие индивидуално изградени згради. 

Во однос на членот 19, уште еднаш би сакал да укажам дека точно се регулирани начините како и на кој начин ќе можеме да делуваме во овие заштитени зони. Но, исто така би сакал да кажам дека во членот 21 каде што се спомнува надоместок за утврдување на правниот статус, во членот 7 вели - барателот на член 6 од овој закон, кои се корисници на социјална помош не плаќаат надомест за утврдувањето на правниот статус на бесправно изградените објекти. Тука Владата на Република Македонија, на сите оние граѓани кои се социјални случаеви, кои примаат социјална помош, а имаат изградено бесправни објекти, поточно дивоградби, им се дава можноста за легализација на нивните објекти семејни куќи, без притоа да им биде наплатен било каков надоместок.

Она што би сакал уште еднаш да го укажам е дека ќарот од овој закон ќе имаат граѓаните на Република Македонија. 

Свесни сме и дека еден мал дел или еден мал процент од овие граѓани можеби имале можност и можат да ги платат комуналиите во онаа фактичка вредност во кои и денес се наоѓаат. Но, тогаш би направиле една неправда и една категоризација на граѓаните во Република Македонија. Затоа сметам дека овој закон е добар и дека овој закон е еднаков за сите граѓани на Република Македонија затоа што и надоместокот или плаќањето на надоместокот на граѓаните кои имаат индивидуална станбена зграда која е бесправно изградена, им се дава можност за она што се нарекува вклопување во ДУП-овите.

Би сакал да напомнам дека голем број од овие диво изградени објекти се изградени во изминатиот период, но се градат и денес. Но со Законот за градење што го донесовме каде што ставивме член во кој каде што бесправното градење претставува и кривично дело, сметаме дека со донесувањето на овој закон ќе престане дивото градење во Република Македонија од причини што веќе ќе биде казниво. На овој начин ќе се стави крај на транзицијата во Република Македонија, на овој начин ќе се стави крај на дивоградбите кои се градат во Република Македонија и на овој начин сметаме дека со овој закон ќе имаме можност за она што се нарекува подобрување на инфраструктурата во Република Македонија и во самите населени места, но исто така водење на грижа на локалната самоуправа, водење на грижа на државата за сите граѓани подеднакво, без разлика од каде доаѓаат, од која средина, без разлика на големината на општината, без разлика на моќта на општината, затоа што сите граѓани кои имаат правни објекти, кои се вклопениво ДУП-овите, ќе имаат можност на седниците на локалната самоуправа да поднесат и да изготват преку месните заедници, или урбаните заедници, да поднесат барање или развојна програма која во локалната самоуправа на нивните совети ќе биде прифатена како план за секола локална самоуправа што треба да го спроведе во наредната година. Оттука би сакал да апелирам до сите пратеници, без разлика дали доаѓаат од власта или од опозицијата, денес да дадеме зелено светло за потребата од донесување на овој закон затоа што не слушнавме аргументи ниту од власта ниту од опозицијата дека овој закон треба да биде одложен или дека овој закон не треба да се донесе. Напротив, и на комисиите во кои сите активно учествуваат и опозицијата и власта, се укажа на фактот дека потребата од донесување на овој закон е и те како голема и впрочем опозицијата поднесе идентичен закон, како и овој наш закон, што можам да кажам дека во 90% од законот е препишан од овој закон. Со тоа дава тежина или легилимитет на овој закон, поточно на потребата од донесување на овој закон.

Денес тука треба да дадеме зелено светло и да ја изгласаме потребата за донесување на закон за легализација на дивобрадбите. Благодарам.

Рафис Алити: Благодарам и јас.

Има збор пратеникот Лилјана Затуровска.

Лилјана Затуровска: Благодарам претседателе.

Веќе неколку месеци сме сведоци на низа средби, јавни дебати, трибини, расправи, соочување со граѓаните кои се засегнати со темата која што денес е на дневен ред на Собранието на Република Македонија. Исто така бевме и сведоци на жолчните расправи по однос на овој Предлог закон, на собраниските комисии за конечно денес да донесеме став овде на парламентарната седница. Но, како и да е, секогаш кога се дебатира по основ на предложена идеја, иницијатива, или како што е во случајот да се дебатира по однос на законско решение. Секако треба да се очекува некој да се произнесе дека решението кое што е понудено е лошо. Други пак ќе сметаат дека е избрзано и дека не му е времето сега истото да се решава. Трети ќе се произнесат дека конечно се наоѓа решение за нешто што со децении не се решило и во секој случај тоа е нормално и е за поздравување, бидејќи секоја позитивна критика се смета за добронамерна, доколку е во насока за подобрување и унапредување на нештата.

Она за што денес дискутираме, со право може да се истакне дека за решавање на еден исклучително комплексен проблем кој на нашава територија егзистира повеќе од 20 години, никој до сега не смогнал сили, не мрднал со прст да го реши повеќе деценискиот проблем. Сега, кога дојде време за решавање на овој жежок проблем, мошне чувствителен и многу болен, смешни беа изјавите дека оваа идеја била украдена од некој кој љубоморно си ја чувал не помислувајќи во период од 13 години истата да ја реализира.

Сега кога се пројавува желба, можност и капацитет истата да се реши, сега тоа не е добро бидејќи идејата доаѓа од оваа Влада која се одзва на сите предизвици што за некој кој претходно бил на позиција и имал можност тоа прашање да го реши, сега навистина за нив е голем залак кој не може никако да го проголтаат.

Некој ќе истакне дека е доцна за решавање на еден ваков горлив проблем. Тоа е точно и ние велиме дека требаше многу порано да се реши овој проблем. Но, факт е дека секое пролонгирање или одлагање за некого решавање, би значело дуплирање или триплирање на проблемите со кои се среќаваме во областа на урбанистичкото планирање и организирање.

Секако дека ситуацијата која се затекнува на терен би била далеку подобра доколку претходните гарнитури имаа капацитет, храброст и пред се слух да се фатат во коштец со решавање на еден исклучително тежок и чувствителен проблем на граѓаните. Затоа за поздравување е овој чекор на Владата која не се штеди кога е во прашање интересот на своите граѓани и конечно да се стави крај на дивеењето во изградбата на нелегалните објекти, како и создавањето на нов кодекс односно начин на однесување кон истите во иднина. Како и да е добро е пред македонската јавност прво да се објаснат причините кои што доведуваат до неизбежноста и неопходноста од хитноста на донесување на вакво законско решение а потоа да се дадат и сите мерки, механизми кои Владата ги предлага, а се во насока на решавање на проблемите со бесправно изградените објекти на територијата на нашата земја.

Зошто се реши да се легализираат бесправно изградените објекти по ниска цена од само едно евро по м2. Ова решение произлезе од проблемите кои што се јавуваат во областа на урбанизмот и просторното планирање. Овој проблем на сите ни е јасно не е од денес, егзистира подолг временски период и за неговото создавање допринесле услови кои владееја во тоа време кои имаа директно влијание врз начинот на кој граѓаните ги изградија своите домови во изминатите две децении а и повеќе.

Најголемата кривица треба да се бара се разбира во централизацијата на власта која што беше спроведена во раните години која одигра и те како голема улога во самиот почеток на осамостојувањето на нашата земја и доведе до ваква хаотична ситуација која денес ја имаме а која се акумулирала сите овие изминати години заради немањето на јасен и прецизен механизам и секако ингеренции со кои локалната власт би можела да превземе соодветни чекори со објекти кои како печурки никнуваа на сите слободни плацеви во градовите.

Дополнително врз ваквата ситуација свое влијание секако имаше и долготрајната и мачната транзиција која со свои правила и игри допринесе само да се создаде тотална анархија, нефункционалност при планирањето на населените места, сложеност и долготрајна постапка за вадење на градежни дозволи, високите комунални давачки, несоодветни законски рамки кои биле кочничари во разрешувањето на овој хаос. И сума сумариум кога ќе се земат сите овие фактори ќе се добие едно сознание дека граѓанинот на некој начин бил и приморан да се снаоѓа надвор од закнските можности и изгради објекти на нелегален начин кои до ден денес немале можност да го решат да го наречам приморениот статус на нивните објекти.

Од друга страна непостапувањето по законот од страна на институциите во смисла рушење на диво изградените објекти во минатиот период континуирано ги охрабруваше и другите луѓе да го прават истото се разбира водејќи се од констатацијата дека институциите воопшто не казнуваат и ќе бидат едни од многуте кои така би си го решиле својот статус односно својот станбен проблем.

Затоа оваа Влада ќе им овозможи на граѓаните да си ги легализираат своите објекти за да потоа ефикасно се справат со оние кои ќе се обидат да го прекршат законот.

На овие и уште многу причини има исто толку и одговори зошто Владата се реши да го стави овој проблем на дневен ред и да го реши на начин кој е општо прифатлив за секој граѓанин во нашата земја. Конечно за решавање на овој проблем ќе се допринесе моменталната слика во нашите урбани и рурални средини да се видоизмени. Тоа ќе даде позитивен сигнал кај меѓународната јавност дека како земја ги земеме во предвид позитивните практики и примери од развиените земји кои имаат силно развиен систем на урбанистичко планирање и култура во однос на почитувањето на законите од оваа област. Така да нашите градови и села мораат да почнат плански да се развиваат за да не изгледаат како да куќите паднале од небо без никаков план.

Вистината е таа дека со децении така се градело и за жал тоа се толерирало и злоупотребувало. Но вистината е и тоа дека досега ниедна влада не се зафатила да го смени ова незаконитие преку изработка на квалитетни урбанистички планови со квалитетни законски прашања што предизвикуваат многу остри казни за оние кои ќе градат незаконски, се разбира и институции кои ќе бидат постојано на терен, следејќи ги имплементациите на законите преку кои ќе се зголеми свеста и културата на граѓаните во однос на градењето. Со донесување на едно вакво законско решение им се излегува во пресрет пред се на граѓаните со ниски примања што овој Предлог на закон нетрпеливо го чекаат, бидејќи се дава можност граѓаните само за 1 евро од метар квадратен да го легализираат бесправно изградениот објект. 
Треба да се потенцира и фактот дека за социјалните случаи ќе бидат ослободени од плаќање на надомест при легализација на нивните објекти. 

И на крајот, постои едно правило по кое што секој еден совесен граѓанин би се раководел во својот живот кога имате ситуација да се избира помеѓу две варијанти. Секако, најлошата варијанта почитувани колеги е онаа кога не се презема ништо, кога ништо не се работи, ништо не се решава и се оставаат проблемите да се напластуваат. Оваа Влада кога дојде на власт, пред народот вети дека ќе се фати во костец со сите нерешени прашања и дека за неа ќе биде предизвник да бара начин и м еханизми за нивно решавање. 

Затоа сметам дека сега не е време да жалиме за тоа дека некој имал но ја пропуштил шансата или можеби се почувствувал немоќен или немал капацитет да се фати во костец со вака горливи проблеми, затоа сега е моментот да се стави крај за секогаш на оваа проблематика и да се знае дека од денеска одиме напред, со чисти сметки, па затоа тврдам дека најлошата варијанта е кога ништо не се презема. 

Денесека разговараме за потребата од донесувањето на законското решение, доволно им е јасно на граѓаните што нуди истото, а секоја сугестија или идеа што е во насока на подобрување на текстот на законот, негово прецизирање и конкретизирање може во форма на амандмани да се изнесат во второто читање. 

Се разбира дека ќе дадам поддршка на истото. Благодарам. 

Рафис Алити: Благодарам и јас.

Збор има пртеникот Хисен Џемаили, повелете.
Хисен Џемаили: Благодарам господине потпретседател.

Почитувани колеги пратеници, почитуван заменик министер, 

Денес ние дискутираме за решение на еден многу битен проблем за нашето општество, како што е проблемот на бесправно изградени објекти. Проблем што со години се таложел и сега,  според многуте статистики што се објавени во  јавноста се говори за проблем што ги тангира не помалку од 300 илјади граѓани на нашата земја. 

Со овој Предлог закон мислам дека ние ќе поставиме една црвена линија што се однесува на бесправно градените објејкти што се случуваат и ден денес. Со што постоењето на ваквите бесправно изградени објекти што претставуваат сериозен проблем за инраструктурата за потребите на населението, за урбанизацијата и за просторното планирање и исто така директно влијаат и врз имиџот на нашата земја како земја членка за зачленувањето на Европската унија. Затоа решението на овој проблем заклучно ќе се случи со донесувањето  наовој закон и со истиот ќе се спречи понатамошното  градење на овие беспрвно изградени објекти. Донесувњето на овој закон јасно ќе ја утврди  законската рамка за почнување на  постапките за утврдување на  правниот статус на повеќе категории на бесправно изградени објекти. Со законот се дефинираат видовите на бесправно изградени објекти што се остават за решавање, потоа документацијата  што треба да се поднесе во надлежние органи за  спроведување на постапката, начинот на спроведување, надоместокот за легализација на бесправно изградени објекти, потоа утведување на истиот надоместок , роковите и условите за утврдување на  правниот статус, потоа постапките на жалбените постапки и видот на глоби што се однесува на казнигте во однос на правните  и  други службени лица.  

Законот треба да се спроведува за сите бесправно изградени објекти што се  изградени пред датумот на  влегување во сила на овој закон, без оглед дали имаат функција на засолнување, на деловнио работење  или други функции, што се изградени, што се  во сопственост на правни лица  или други  лица или се во согласност со Деловникот за стандарди и нормативи  за урбанистичко планирање, во согласност со Законот за градба.

Единствената категорија на бесправно изградени објекти што како категоррија останува надвор од процесот  на легализациоај со овој предлог на закон се објектите на високите градби  или станбените објекти, што според мое мисење ќе  треба за истите да се изнајде решение со цел ние еднаш за секогаш да го затвориме овој процес и да го  заокружиме како таков  во однос на бесправно изградените објекти.

 Исто така со овој предлог на закон се урврдени  јасно и надлежните органи за реализација и спроведување на постапката  за утврдување на правниотстатус на бесправно изградените објекти. Тоа се  органите на државната администрација за вршење на  работи од областа на уредување на просторот како и општините.  

Органот на државната администрација за вршење на  работи од областа на уредување на просторот ја спроведува постапкаат за утврдување на правниот статус на објектите од значење за Републиката што се утврдени во Законот за градба како и електронските опреми и  комуникации. Додека пак општините ќе ги спроведуват постапките  за објеклтите што се наменети за  производство, дистрибуција  и објекти од услужен карактер, како што се  објекти изградени за целите на  тешката и лесна индустрија, потоа разни магацини и друго,  како и објекти изградени со цел за живеење  или други намери. Со овој закон ќе успееме  да решиме проблем што се наталожувал со години.

Постапкаат за утврдување правен статус ќе почне со поднесување на барање за утврдување правен статус до надлежните органи  од сопственико тна изградениот објект во рок од  6 мелеци  од влегуавање во сила на овој закјон, при што во Законот на прецизен начин е утврдена документацијата што треба да  ја пополни сопственикот на бесправно изградениот објекти за да се почне легализациај на неговиот објект.  По приемот на барањето се врши идентификација на пријавениот бесправно изграден објект и надлежниот ораг е принуден во рок од 3 месеци од  поднесување на барањето да утврди  дали е  исполнет дополнителниот услов за давње одобрение за опфаќање на итиот бесправно изграден објект во урбаното планирање.  Со овој рок, мислам дека државните органи нема да успеат да го  фатат, имајќи го предвид  големиот  број на бесправно изградени објекти и неговит капацитет. Меѓутоа, оствена е можност во Законот, ако не се исполни рокот, за доуредување на документацијата  и по истекот на утврдениот рок во Законот. До колку бесправно изградениот објект е изграден во заштитена зона, како што се  границите  на националните паркови или археолошки локалитети или во заштитени зони, во Законот се предвидува можност органот што ја спроведува постапката  по службен пат да побара  согласност  од оранот што управува со таа  соодветна зона. Затоа  мослам и тука дека ќе се заштитат таквите археолошки локалитети или заштитени зони.

Тоа што е битно во овој закон и треба да се истакне е висината на надиоместокот што треба да го плати сопственикот на бесправно изградениот објект. Имајќи ја  предвид економската состојба на повеќето  граѓани кои живеат во такви  објекти и  висината на надоместокот од 61 денар  или 1 евро за  метар квадратен, мислам дека навистина  е износ што ќе може да се  плати од поголем дел на граѓани.

Што се однесува за висината на надоместокот за  утврдување на правнит статус на објектите со намена за производство, дистрибуција и  услуги, како и други електронски и комуникациски услуги, мислам  дек е во ред тарифата да се заснова врз  Законот за градба што се одвива по номален пат. Тоа е оправдано затоа штос работи за легализација за  објекти изградени за деловни цели и  е сосема  природно да ја платат потребната сума или  потребниот износ да се легализира нивниот објект. 

Во Зконот е превидена и жалбента поатапка  при пштоп против  решението за утврдувае на правниот статус и решението за одбивање на жалбата  што се донесени од  општината, жалба може да се поднесе и до   органотот за вршење на  работи од областа на уредување на просторот. А, против одлука та или решението на  државната администрација жалба може да се поднесе  и до  Второстепената комисија  при Владата.

На крајот сакам да истакнам дека ДУИ  ќе даде  подршка за донесувањето на овој закон затоа што сметаме дека со донесувањети и практикувањето на законот ќе  поставиме црвена линија  за  понатмошните бесправно изградени објекти. Благодарам.

Рафис Алити: Благодарам и јас.

Збор има пртеникот  Димовски Илија.

Бидејќи пратеникот не е тука збор има пратеникот  Савевски Саве, повелете.

Саве Савевски: Благодарам потпретседателе.

Само кратко ќе кажам дека го подржувам овој закон за легализација на бесправно изградени објекти.

Во општината од која што јас доаѓам има огромен број вакви дивоградби. Дури и цели населби, односно населени места. Почнувајќи од населеното место Стајковци, Синѓилиќ, Инџиково, делови од населбата Ченто, Камник, Ќерамидница, населбата околу Кванташки пазар и сето тоа продолжува до општина Илинден, односно населените места Илинден и Марино. Најголем дел од овие дивоградби настанале во периодот од почетокот на 70-тите години и почетокот на 90-тите години, претежно до граѓани од Паланечкиот, Кратовскиот, Кумановскиот па и од Светиниколскиот крај. Тие луѓе ги напуштиле своите домови, бидејќи таму немале основни услови за живеење. Знаеме таму какви се селата. Три куќи на еден рид, па сите тие луѓе, во потрага по подобар живот, подобри услови на живеење се населиле во околните места на Скопје. 

Овие градби настанувале етапно, бидејќи толку им дозовлулвал буџетот на граѓаните кои доишле од таму без никаков денар, туку успеале да најдат работа, па со 2-3 плати успеале да купат железо, со 2-3 плати цементо, гради итн., за да оформат некој дом, покрив над главата и да се згрижат. 

Сега, со овој закон тие добиваат можност овие градби да ги легализираат, бидејќи во времето кога ги граделе, процедурата била многу сложена, а семејниот буџет не им овозможувал да можат да ги градат легално. Би изгубиле и многу време и финансиски средства би потрошиле повеќе. Сега добиваат можност со овој закон да ги легализираат овие градби и еднаш за секогаш да станат сопственици на своите живеалишта и да добијат соодветен документ. Благодарам. 

Рафис Алити: Благодарам и јас.

Збор има пртеничката Танчева Тулиева Надица, повелете.

Надица Танчева Тулиева :Благодарам потпретседателе.

Почитувани колеги пратеници, би сакала да ја искажам и мојата поддршка по однос на Предлогот на закон за постапување со бесправно изградени објекти или, како што уште популарно се нарекува закон за легализација на дивоградбите. 

Јас сум пратеник кој доаѓа од Штип и би сакала да кажам дека во Штип има илјадници бесправно изградени објекти и тоа околу 90% од луѓето кои ги имаат овие објекти се со слаби примања.

Бесправното градење во минатото беше една пракса не само во Република Македонија, туку воопшто во целиот овој регион Владата на Република Македонија, правејќи детални анализи на теренот се реши да го уреди овој урбанистички проблем и да стави крај на градењето на ваквите бесправно изградени објекти. Единствен начин да се стави урбанистички ред е токму донесување на овој закон што  нуди многу поволни услови за легализација на дивоградбите затоа што со овој закон ќе отпочне нова ера на урбанистичко планирање и градежно работење. Државата ќе им овозможи на сите граѓани да ги легализираат своите објекти за потоа, по завршувањето на тој рок да може ефикасно да се справи со сите оние што ќе се обидуваат да го прават истото и да го кршат законот. Секому ќе му биде дадена можноста да се прилагоди кон Законот, да ги плати давачките по многу поволни услови и на неколку рати. Имателот на тој бесправно изградени објект, откако ќе ја направи легализацијата на објектот ќе се стекне со право на сопственост и така, во иднина ќе може како сопственик да располага со него, ќе може да го остава во наследство на своите поколенија, ќе може да го продава, остава под хипотека во банка за да може да земе кредит, со што би почнал сопствен бизнис итн. 

Многу е важна и психолошката компонента, односно момент, затоа што до сега илјадници семејства  живееле во страв некој да не им го сруши домот, насилно да им се всели, да не останат без покрив над главата. Таквата ситуација многу често беше користена од немкои политички партии за манипулација со овие граѓани. Затоа оваа Влада иако тоа не им го вети на граѓаните во својата програма, согледувајќи го проблемот на огромниот број граѓани, илјадниците дивоградби и некоректноста законот за едни да важи, за други не, одлучи да го донесе и спроведе овој закон и да започне нова ера во оваа сфера во урбанистичкото планирање. 

Инаку, законот е добар, добро е направен, јасен и прецизен. Најважно од се, се нудат поволни услови граѓаните да ги легализираат своите бесправно изградени објекти. Имено, меѓу останатото, ќе го спомнам тоа што надоместокот е 1 евро за метар квадратен. Со амандманска инфраструктура тервенција ќе се направи и постапката за собирање на документација потребна за легализација, таа да биде многу поедноставна, а граѓаните ќе можат во рок од 6 месеци да имаат време да го поднесат барањето за легализација заедно со целата документација, што не значи дека целата постапка ќе заврши во овој рок од 6 месеци. 

Во секој случај, законот е исклучително добар, ќе овозможи на илјадници граѓани во Република Македонија кои ги имаат овие бесправно изградени објекти да ги легализираат. Затоа сметам дека кај ниту еден од нас не би требало да постои дилема околу тоа денеска да се утврди потребата од донесување на Законот. Благодарам. 

Рафис Алити: Благодарам и јас.

Збор има пртеникот Андоновска Марија, повелете.

Марија Андоновска: Почитуван потпретседателе, почитуван претставник од Министерството за транспорт и врски, почитувани колеги пратеници, 

Дозволете сосема накратко, со оглед на тоа дека имавме повеќе дискутанти, да се осврнам на законот. 

Пред нас, денеска имаме Предлог-закон за постапување со бесправно изградени објекти. Со оглед на фактот дека при осамостојувањето на Република Македонија власта беше целосно централизирана, локалните власти немаа ингеренции да одговараат на барањата на граѓаните. постоеше нефункционалност на планирањето на населените места, високи комунални давачки во тоа време и големи потешкотии во издавање градежни дозволи, сето тоа придонесе да се појават повеќе бесправно изградени објекти.

Поради тоа, голем број на граѓани со нерегулиран статус на своите домови, со нетрпение го очекуваат донесувањето на овој закон на што се чека повеќе од две децении. Покрај чесното и одговорно работење, една од главните карактеристики на оваа власт, тука ја вклучувам како извршната така и законодавната и локалната власт, е тоа што таа секогаш има слух за потребите на граѓаните. Досега во изминативе четири години донесени се повеќе закони и подзаконски акти што изворно потекнуваат како предлог од самите граѓани што сме го слушнале од нив при нашите тибини на терен и посети на населените места. 

Таков е и денешниот Предлог на закон, што потекнува од потребите на самите граѓани на самото население. Така што со донесувањето на Законот за постапување со бесправно изградени објекти, воедно Република Македонија ќе ги исполни своите обврски што ги презема со потпишувањето на Виенскаста декларација за неформални и нелегални населби во југостична Европа потпишана и донесена во септември 2004 година. На предложениот закон му претходеа голем број на темелни анализи, анкети, во кои што се испитуваше јавното мислење, јавни дебати и трибини во 30 градови во Република Македонија организирани од страна на Министерството за транспорт и врски. Тие беа со цел да ги слушнат предлозите на граѓаните што ќе придонесат за подобрување на законот. Голем дел од предлозите на населението се земени во предвид и се содржани, вклучени во предложениот закон што го имаме денесека на дневен ред. Да појасниме за јавноста што предвидува самиот закон. Согласно предложените законски решенија постапката за легализација почнува со поднесување на барање за легализација до надлежниот орган од страна на имателот на бесправната градба во рок 6 месеци од денот стапувањето на сила на законот при што во законот прецизно е наведено која документација треба да се приложи кон барањето. По приемот на барањето се врши идентификација на пријавените бесправни градби преку комисија надлежниот орган е должен во рок од три месеци од поднесувањето на барањето да утврди дали се исполнети условите за издавање на урбанистичката согласност за потврдување на бесправната градба во идната урбанистичка планска документација. По издавањето на урбанистичката согласност, единицата на локална самоуправа во рок од 5 работни дена изготвува пресметка за плаќање на надоместокот за утврдување правен статус за бесправна градба и истата му ја доставува на барателот кој е должен да ги плати утврдениот надоместок во рок не подолг од 6 години. До колку  со барањето за утврдување на правен статус на бесправен обејкт не е  доставен на некои од наведените докази или земјиштето на кој е изграден бесправниот објект е со незапишани права, надлежниот орган во рок од 10 работни дена од приемот на барањето донесува заклучок за прекин на постапката и доставува известување до барателот за  дополнување на барањето односно доставува барање до Агенцијата за Катастар на недвижности за спроведување на соодветната постапка за запишување на правата врз предметното земјиште согласно Законот за катастар на недвижности која постапка Агенцијата за Катастар на недвижности ја спроведува по службена должност. Важно е да се напомене дека барањето може  да се надополни и по истекот на  рокот за поднесување на барање за утврдување на правен статус кој изнесува 6 месеци од денот на влегување на сила на овој закон. Во ваков случај постапката за утврдување на  правен статус на бесправен објект ќе продолжи по дополнување на барањето, односно во спроведување на постапката  за запишување на правата врз предметното земјиште. 

Имајќи го во предвид податокот дека најголем процент од имателите на бесправни градби се ниски примања или лица во тешка економска состојба затоа висината на надоместокот за утврдување на правен статус за објектите со намена домување во станбени куќи изнесува 61 денар по метар квадратен во изградената површина на бесправен обејкт или само едно едно евро.

Важно е да се истакне дека барателите од член 6 на овој закон кој се корисници на социјална помош не плаќаат надоместок за утврдување на правен статус на бесправен објект. Тоа е уште еден доказ со уште една потврда дека државата води грижа за социјалните случаи со тоа што ги ослободува од плаќање на ваквиот надоместок. Бидејќи законот е во прва фаза сеуште постои можност и  желба како и Министерството за транспрт и врски, така и кај пратениците да се упростат условите за легализација за диво изградените објекти и наместо 5 како што до сега се бараше граѓаните да носат само три документи, а тоа извод за државјаноство, имотен лист, елаборат за фактичката состојба и доказ дека тој објект сопственикот плаќа струја и вода. Со предложените решенија се овозможува стекнување на правен статус на бесправните објекти кои се предмет на законот по однос нивно запишување во јавните книги за недвижности и вклопување во урбанистичко планската документација и е од значетелен интерес за граѓаните на Република Македонија. затоа го поздравувам овој Предлог закон и добро истиот да биде подржан од страна на пратениците. Благодарам.

Рафис Алити: Благодарам и јас.

Збор има пратеникот Петрушевска Дарка, повелете.

Дарка Петрушевска: Благодарам потпретседателе.

Почитуван потпретседател, почитуван заменик министер, почитувани колеги пратеници,

Потребата од легализација на диво градбите на територија на Република Македонија е резултат на барање на голем број на граѓани кои  го немаат решено статусот на своите  објекти. Што занчи дека идејата за носење на овој закон не популистичка за освојување на потенцијални гласови. Напротив носењето на овој закон е од потребите на граѓаните кои преку нашите канцеларии и постојано го истакнуваа овој проблем и секако слухот на Владата е законодавниот  дом  да најдат решение за оваа егзистијално прашање  кое мачи голем број на граѓани.

Со донесување на овој закон Македонија ќеги исполни своите обврски кои ги има преземено со потпишување на Виенската декларација за неформалниот, нелегални населби со Југоисточна Европа од септември 2004 година.

Со донесување  на овој закон ќе се влијае на подобрување на економијата бидејќи недефинираниот статус на голем број на објекти имаат негативен ефект врз економскиот развој.

Исто така легализацијата на диво градбите настанити во изминатиот период под овие дадени услови во Предлогот на законот ќе придонесе за зголемување на целокупната социјална кохезија, намалување на стапката на нееднаквост на граѓаните и давање исти можности  во смисла на соодветни и адекватни стандарди за живеење и пристап до услугите.

Постапката за легализацијата на диво градбите ќе се спроведува на следниот начин.

Најнапред се поднесува барање за утврдување на правен статус до надлежниот огран од страна на имателот на бесправениот објект и тоа во рок од 6 месеци од денот на стапување на сила на овој закон.

Потоа формираната Комисија во надлежниот орган во рок од 3 месеци утврдува дали се исполнети условите за издавање на урбанистичка согласнот за вклопување на бесправениот објект во урбанистичката планска докуменатација.

До колку Комисијата констатира дека бесправениот објект  е изграден во одредено заштитно подрачје односно зони или национален парк, археолошки локалитети, заштитни зони на аеродроми и гранични премини или на подрачкје предвидено за инфраструктурни ибјектои од јавен интерес тогаш надлежниот орган по службена должност бара доставување од органот на соглоаснот во чија надлежност е управувањето со подрачјето односно зоната.

По добивањето на таа согласнот дури тогаш може да се отпочне постапката за легализација.

Висината за на надоместок за утврдување на правен статус за објект со намена домување во станбена куќа изнесува 61 денар по метар квадратен од изградена површина на бесправениот објект.

Да нагласиме дека согласно законот социјалните случаи не го плаќаат овој надомест.

За објектите од значење на Република Македонија согласно Законот за градење и други законк не се пресметува и не се плаќа надомест за утврдување на правен статус на бесправениот објект.

По плаќање на надоместот за утврдување на правен статус надлежниот орган донесување решение за утврдување на правен статус кое преставува основ за запишување на правото за сопственост на бесправниот објект во јавните книги за запишување на правата на недвижностите.

Општините се должни во  урбанистичко планската документација со која се врши вклопување на бесправениот објект да го донесат во рок не подолг од три години од денот кога решението за утврдување на правен статус станува конечно.

За бесправните објекти за кои е издадено решение за утврдување на правен статус, а кој е изграден на земјиште сопственост на Република Македонија се предвидуваат имателите на овие објекти да поднесат барање за откуп на градежното земјиште во рок од три месеци од донесување на планската докуменатација со која е вклопен бесправениот објект, а во спротивно се утврдува долготраен закуп за градежно земјиште на начин и под услови предвидени со Законот за приватизација и закуп на земјиште во државна сопственост.

Општината е должна средствата собрани од овие надоместоци да ги користи наменески и тоа за донесување на урбанистичка планска документација со која се врши вклопување на бесправениот објект во планската документација и за инфраструктирно уредување на истиот простор.

Сметам дека треба да дадеме  подршка на овој закон бидејќи засега голем број на граѓани и понатаму со забелешки, со корекции и со одредени амандмани можеме да направиме навистина квалитетен закон  кој ќе биде во интерес на сите граѓани на Република Македонија. Благодарам.

Рафис Алити:  Благодарам  и јас.

Има збор пратеникот Петар Поп Арсов, повелете.

Петар Поп Арсов: Благодарам почитуван потпретседателе, почитуван заменик министер за транспорт и врски, почитувани колеги,

Ние денеска зборуваме за потребата од донесување на овој закон кој што го имаме на дневен ред и мојата дискусија ќе ја сконцентирам токму во тој дел од тоа дали има потреба од донесување на овој закон. Претходните дискутанти зборуваа за некои елементи што ги содржи законот и кој што во детали ги образложуваат и ги анализираа членовите на законот и за да не се повторуваме јас ќе се задржам на неколку поенти кои што одат во прилог на тоа дека има потреба од донесување на овој закон.

Не знам колку од денешните наши дискусии, реплики, контра реплики кои што ги имавме со претставниците на опозоцијата кои што се во Собранието од ЛДП ќе допрат до граѓаните ако ја земеме во предвид најновата состојба што е актуелна во Собранието на Република Македонија после излегувањето на пратениците на СДСМ и неколкуте нивни коалициони партнери, но сметам дека  овој закон навистина е многу вреден и заслужува да биде донесен од Собранието на Република Македонија и треба да бидат запазени сите процедури за конечно донесување на овој закон.

Тоа е многу важно затоа што од овој закон најголема корист ќе имаат токму граѓаните на Република Македонија и посебно оној најсиромашниот слој од граѓаните кои што со години живеат во диво изградени објекти кои што немаа ниту правна рамка, ниту пак средства да ја возобноват таа правна рамка која што до сега постоеше за да ги легилизира своите диво изградени објекти. Навистина ќе биде огромна штета до колку сега кога се создадоа сите политички предуслови за донесување на овој закон ние да не го донесеме законот токму поради оваа состојба предизвикана од повикот на лидерот на опозицијата пратениците на СДСМ и коалицијата да го напуштат  македонското Собрание исклучиво од желбата да се предизвикаат предвремени парламентарни избори, желба да се дојде на власт итн., итн, не водејќи сметка за тоа дали ќе се предизвика штета на Република Македонија и  нејзините граѓани.

Затоа ја користам оваа прилика да ги повикам пратениците на СДСМ да се вратат овде во Собранието, тука да ја водиме својата битка, овде да ги спротивставиме своите факти, своите аргументи а за  тоа кој е подобар, кој води исправна политика, кој има подобра програма нека одлучат граѓаните на демократски парламентарни избори кога и да се случат.

Што се  однесува до овој закон сметам дека овој закон има, можеби ќе искористам еден многу силен збор, има историско значење и се пристапува кон решавање на еден многу голем проблем кој што е актуелен во Република Македонија децениии наназад и ги тангира пред се граѓаните на Република Македонија, посебно најсиромашниот слој.

Меѓутоа ова прашање и со донесувањето на  овој закон ние ќе задоволиме и една меѓународна обврска која што ја имаме превземено, а тоа е со потпишувањето на Виенската декларација за неформален однос на нелегални населба во Југоисточна Европа, која што е подговтвена од Обединетите нации и која што се повикува на три важни документи на кои се придржува и Република Македонија.

Тоа е Повелбата на Европска унија за фундаментални права.

Европската социјална повелба и Агендата за домување на Обединетите нации, така да и оние кои што преферираат Република Македонија да ги задоволува, исполнува меѓународните стандарди што ги има преземено преку потпишување на договорите во овој дел ние ги исполнуваме тие услови.

Инаку, законот и во својата претходна верзија, како што некои колеги пратеници спомнаа беше изложен  на опсежна јавна расправа. За претходната верзија назаконот беа организирани неколку трибини. Една беше организирана во Куманово и на истата јас присустував каде што имавме можност заедно со министерот Јанакиески да ги слушнеме забелешките од граѓаните, сугестиите, барањата од граѓаните и сите тие сугестии и забелешки беа земени во предвид и се напушти претходниот предлог што го имавме и решивме да одиме со овој Предлог каде што се определи за да се легализира еден диво изграден објект да се плаќа едно евро и тоа да важи за сите без при тоа да има опасност некој да го оспори овој закон на Уставен суд и  истиот да падне.

Пред да завршам би сакал да изнесам само еден сатистички податок во однос на диво градбите.

Не би сакал да зборувам колку диво градби се направени децении наназад за кои што колегата Ѓуровски истакна во Лисиче како е и некои други колеги истакнаа.

Би сакал да спомнам каква е состојбата во 2009 година.

2009 година има неколку општини кои што предничат по бројот на диво градби. На прво место е општината Чаир со 203 дивоградби, на второ место е општината Охрид со 154 довоградби, на трето место е општината Куманово со 108 дивоградби и на 4 место е општината Карпош со 96 дивоградби. Јас доаѓам од Куманово, Цветко Грозданов доаѓа од Охрид и скопските пратеници кои што живеат во Карпош знаат каква е состојбата таму. Значи од овде можеме  јасно да видиме дека постојат три општини со кои што раководат градоначалници од СДСМ. Значи, ако направиме една  анализа веројатно ќе се согласите со мене дека ова не е случајно да се толерира изградба на дивоградби, а при тоа да не се употребат сите оние инструменти кои што стојат на располагање на еден градоначалник  мислам дека не е случајно и јас го доведувам на една иста линија, на линија на политика. Значи, ако беше политика во овие општини да се вработуваат кадри на СДСМ, што беше јасно истакнато од еден од градоначалниците на СДСМ никој не може да ме убеди дека толерирање на  изградба на диво изградени објекти во овие општини не е политика. Така да верувам дека со донесување на овој закон ќе се стави конечно крај на овој проблем и на некој начин Република Македонија ќе ги реши ова прашање кое што е горливо за сите нас. Благодарам.

Рафис Алити: Благодарам и јас.

Има збор пратеникот Миле Пачемски, повелете.

Миле Пачемски: Благодарам почитуван потпретседателе, почитуван заменик министер, почитувани колеги пратеници,

Постојат две главни причини поради кои законот за легализацијата на диво градбите се донесува.

Првата причина е затоа што има навистина насушна потреба за граѓаните широм Македонија своите објекти кои што се во рангот на дивограадби  да ги лагализираат.

Втората причина која што исто така е важна е тоа што Република Македонија како држава е потписничка на некои меѓународни документи кои што се  обрзувачки и кои што Македонија мора да ги почитува. Таков документ е Виенската декларација која што е потпишана пред 6 години, а таа декларација се однесува на оваа материја односно на нелегалните населби кои се изградени во Југоисточна Европа опфаќајќи пред се земјите како што е Македонија, Албанија, Косово, Црна Гора и Србија,.

Во оваа Виенска декларација се вели дека обврска на државата е да презема неопходни активности за безболно и ефтино легализирање на објектите.

Втора обврска на државата е да го обезбеди правото на граѓаните за свој дом.

Така да овој процес веќе е започнат, процесот не  е само во Република Македонија, тој процес се одвива и во Црна Гора каде што е во фаза на изготвување на овој предлог на закон, во Република Србија тој закон е во собраниска процедура како што е во Македонија, во Хрватска која не е потписиничка на таа декларација, но сепак има значајни активности кои што се  однесуваат на процесот на легализација на дивоградбите.

Почитувани пратеници на носењето на овој закон му претходеа доста активности во Република Македонија. од страна ма Министерството за транспорт и врски се огранизираа низа трибини ширум Република Македонија, во сите градови, каде што  се имаше можност граѓаните на нашата држава да се запознаат што нуди овој предлог на закон, а од друга страна самите претставници на тие трибини, од тоа Министерство имаа шанса да чујат и некои сугестии или пак предлози како овој закон би добил што е можно подобар текст. 

Исто така во медуимите, и во пишаните, и во електронските медуими навистина во последниот месец дена многу се зборува за оваа тема, за  легализацијата на диво градбите. При тоа можевме да слушнеме и да прочитаме разни информации од тоа едни овој закон го подржуваа, други го оспоруваат итн. Донесувањето на овој закон има две главни основни цели. Тоа е: како прво, да се легализираат сите дивоградби во Република Македонија, или кажано со правнички речник да створи правна рамка за секој објект кој што е дивоградба да добие правен статус.

И второто што исто така е важно, да ставиме крај на овој хаос што владее во оваа област, во областа на урбанизмот и просторното планирање, односно по донесувањето на овој закон  и по неговата имплементација во иднина не би се дозволиле толеранција на градење на нови објекти кои што би имале титулар на диво градби. 

Инаку, постојат повеќе причини поради кои во нашата држава има еден голем број на какви дивоградби. Значи, се проценува дека тој број изнесува некаде околу 300 илјади објекти кои што се со статус на дивоградби. Една од истакнатите причини е тоа што во времето на традицијата, во времето кога се славеше независна Република Македонија постоеше една силна централизирана власт, но не доволно законски доречена во областа на оваа материја, а пак од друга страна постоеше локалната самоуправа која што сепак, немаше некои поголеми ингеренции токму во поглед на овие дивоградби. Исто така, како тешка околност беше и тоа што имаше многу тешкотии во издавањето, или прибирањето на овие градежни дозволи, а исто така тие документи беа и доста скапа, односно цената на комуналиите беше доста скапа во изминатиот период. 

Инаку, овој закон во неколку поглавја се одредуваат неколку работи кои што се важни во тој закон, а тоа е како се почнува постапката за да се легализира објектот, односно кој го поднесува   тоа барање до единиците на локалната самоуправа, кои документи се битни да се поднесат до единиците на локалната самоуправа, кои рокови мора да бидат запазени за да се заврши еден таков процес, при тоа рокот е 6 месеци после донесувањето на овој закон. Важно е да се спомне дека тој закон ќе важи пет години после неговото излегување во Службен весник. Исто така, во тој закон се опфатени оние жалбени постапки, како и тоа колкав би бил надоместокот за одредени субјекти. 

Би сакал да се задржам на неколу поенти кои што се многу важни, а се од практична гледна точка за секој граѓанин кој што има намера да ги легализира своите дивоградби. Како прво, за да се легализира некоја дивоградба потребни се три документи, тоа се три основни документи без кои не може тоа да се оствари. Како прво, сопственикот на таа дивоградба мора да има уверение за државјанство  на Република Македонија. Второ, да има изготвено геодетски елаборат. И како трет документ е доказ дека тој објект веќе има приклучено кон него струја, односно вода. Што се однесува до вториот елемент, тоа е геодетскиот елаборат. Би сакал да кажам дека овде има еден сет на документи кои што мора да бидат прибрани, а тоа е прво, да има имотен лист за самиот објект. Второ, да има скица на самата градежна парцела каде што тој објект е изграден. И трето, да има етажен премер на објектот кој што е предмет на легализација. Исто така, вреди да се спомне дека министерот за транспорт и врски имаше свои активности во насока на постигнување на оваа цена на тие геодетски елаборати, односно имаше контакти со Комората на градежни инжењери каде што се обврза таа цена, таа услуга на геодетските инжењери да бие повластена, односно да биде многу поевтина отколку што е вообичаено. 

Би сакал да кажам дека цената на купување на квадратен метар, односно при легализацијата на објектот изнесува 61 денар. Тоа е навистина една добра цена, мислам пристојна цена, затоа што 95% од граѓаните во Република Македонија кои што имаат дивогради, сепак, се луѓе со ниски примања или, пак се лица кои што се социјални случаи. Така што закнот за тие кои што се социјални случаи имаат право да ги легализираат своите објекти бесплатно, значи без да плаќаат 61 денари по метар квадратен. Оние објекти кои што се дивоградби, а се од државен интерес, би се легализирале исто така бесплатно. 

По однос на тоа што може овој надомест да се плати и веднаш, а може да се плати и на 12 рати по избор на самиот сопственик. Инаку, овој закон нуди можност некои објекти кои се од државен интерес, а се дивоградби да бидат легализирани. Таков еден пример е Скопскиот клинички центар, каде половина од објектите се дивоградби, меѓутоа сега со овој закон можат да се легализираат.

На крајот, почитувани пратеници, би сакал да кажам дека ќе го подржам овој закон, затоа што и во општината од која доаѓам, тоа е општината Берово, има еден голем број на такви  дивоградби кои треба да бидат легализирани. Благодарам.

Рафис Алити: Благодарам и јас.

Збор има пратеникот Аднан Јашари.

Аднан Јашари: Благодарам.

Почитуван заменик претседател, почитуван заменик министер, почитувани колеги пратеници,

Без желба да повторам многу прашања кои беа истакнати претходно, уште на почетокот ќе кажам дека и јас ќе дадам подршка на понудените предлози во текстот на овој закон, кој на некој начин ценам дека има голема тежина, посебно за граѓаните на Република Македонија, кои поради некоја причина или образложение имаат изградено бесправно објекти и овие објекти не ги имаат легализирано, односно не се изградени врз основа на условите што се предвидуваат во Законот за градење.

Второ, ценам дека преку донесувањето на овој закон, нема интерес или добивка само оној сопственик или сопствениците на недвижностите или пак на утврдените објекти, туку интерес имаат и определени органи, односно единици на локалната самоуправа како што се општините, поради фактот што приходите што ќе се реализираат преку легализацијата на овие бесправно изградени објекти, без оглед на нивната висина, директно ќе бидат наменети или ќе се прелеваат во буџетот на општините каде што всушост се наоѓа таа недвижност.

Тоа што посебно сакам да го истакнам и што ме натера да земам збор се две прашања. Како прво, реков и на седницата на Законодавно правна комисија, јас ценам дека врз основа на овој закон се гледа јасно дека се настојува да се врши легализација на сите видови на определени објекти. Се прави легализација на објекти кои на некој начин се во сопственост на државата и поради некоја причина не се легализирале до сега.

Второ, се овозможува легализација на објекти кои на некој начин се во сопственост на сопственици поединци или индивидуални објекти.

Трето, се легализираат објекти каде што определени деловни субјекти ги вршат своите работи и во оваа насока е добро што се легализира и оваа категорија на објекти и фактот што се помага директно и економијата, стопанството, односно деловните субјекти преку ова на некој начин и се помага самиот економски систем во Република Македонија. 

Четврто, се овозможува легализација на определени делови на објекти кои на некој начин се изградени бесправно или пак во спротивност со Законот за градење, а кои се надвор од територијален или географски аспект од просторот кој е планиран во определени општини. 

Анализирајќи во овој дел или оваа одредба, ценам дека, ова го кажав и на Законодавно правна комисија, на некој начин се дискриминира една одредена категорија сопственици кои се сопственици на определени катови или катови во т.н. колективни или станбени објекти и од овој аспект моја проценка е  дека и тие објекти или станбени објекти, од тој аспект моја проценка е дека и тие како сопственици преку една одредба која што се разбира би се проширила ќе можат да се стекнат и да ги добијат овие олеснувања, затоа што мислам дека и оваа категорија објекти или  сопственици на вакви објекти, т.н. колективни објекти, каде што се разбира постои косопственост, преку проширувањето или дополнувањето на оваа одредба ќе можат на некој начин да ги реализираат своите интереси, значи од донесувањето на овој закон.

Затоа, мојата проценка, уште еднаш ќе повторам е дека во членот 2, се разбира во следната фаза, врз основа на просторот да се третира и можноста и ќе повторам, поради отстранување на дискриминација меѓу определени сопственици на определени недвижости да се овозможи оваа категорија на сопственици или косопственици да можат да ги легализираат своите објекти. Додека сум тука, свесен сум дека доколку се реализира членот 21 од понудениот предлог, кој е непосредно во однос на висината  на надоместокот за легализацијата, е прашање кое треба да се уреди и тоа што јас ценам, доколку има добра волја од предлагачот, е дека поаѓајќи и од тоа што беше претходно искажано дека бројот на сопственици кои на некој начин се третираат како косопственици или сопственици на нелегализирани објекти, на над 300 илјади објекти, моја проценка е дека легализацијата на овие објекти, која е предвидена во членот 2, ако се опфати и дополнувањето што јас го истакнав, добро е да се направи етапно или во утврдени фази секогаш давајќи им приоритет на сопствениците на т.н. индивидуални станови или пак куќи. Преку овој закон ќе имаат придобивки не само граѓаните, туку на некој начин финансиски импликации ќе имаат и самите општини.

Поаѓајќи од овие причини, јас и мојата парламентарна група ќе дадеме подршка на овие измени, со претекст во следната фаза да ја постигнеме целта, да се дополни делот што го истакнав претходно. Благодарам.

Рафис Алити: Благодарам и јас.

Збор има пратеникот Пенов Ристо, повелете.

Ристо Пенов: Благодарам.

Јас сум против начинот на кој Владата предлага да се разреши проблемот со дивоградбите во Република Македонија и ќе ги наведам причините. Некои веќе ги наведов.

Најнапред сметав дека под формата на луѓето кои имаат социјални проблеми треба  им овозможиме да си ги легализираат домовите и да се стекнат со имот, ние правиме прекршување на уставното начело на рамноправност на граѓаните на Република Македонија. Сите до денес морале да платат комунални давачки, такси, како се нарекува, а сега во овој период оние кои го кршеле законот треба да ги ослободиме од обврската, што е и лоша порака, но и пред се доведува до уставна нееднаквост. Сум за тоа на луѓето кои се социјални случаи да им се помогне, но со посебен закон или со посебна уредба која ќе ја применуваат општинтие и ќе ги ослободуваат луѓето со одредени ниски примања или со многу жители во одреден дом. Вака со ова без да имаме претходна евиденција, од искуството на Скопје говорам дека ние на оние што не го почитувале законот на атрактивни локации со големи куќи, со големи имоти, со големи стопански објекти ќе им овозможиме бесправно да се збогатат, нарушувајќи ја уставната одредба за рамноправност на граѓаните. 

Второ, поврзано со ова, кој денес откако овој закон е во процедура, да не речам тежок збор, ќе поднесува уредна документација за да гради нов објект и да плати уредно давачки. Ќе си го почнам објектот па макар и во центарот на Скопје, ќе си го градам, ќе го чекам законот и после со нотарска изјава ќе поднесам барање, дајте легализирајте го по едно евро за квадрат. Со тоа не само што го девалвираме просторот, им овозможуваме криминално доаѓање до огромно богатство туку и општините во еден долг период ќе ги оставиме без основниот приход, тоа се комуналните давачки при градењето на нови објекти, кои познавајќи ја состојбата во градот Скопје се основниот приход на буџетот на градот Скопје.

Второ, уште едно кршење на Уставот. Овој закон влегува, се меша во ингеренциите на општините, ингеренции кои ги имаат добиено со Законот за локалната самоуправа, донесен со двотретинско мнозинство и Бадентерово мнозинство, а сега со еден закон за кој се потребни 41 глас, ние им го одземаме правото на општините да го одредуваат надоместот за комуналиите при новата градба. На страна тоа што реков додека важи законот никој нема да гради регуларно, нема зошто, ќе си го изгради објектот и ќе си поднесе барање, јас изградив дивоградба. Тоа не може така, тоа мора да се измени, за да ја добие нашата подршка. Инаку, јас сум против таквото решение. 

Против сум и решението под формата да им се помогне на луѓето кои имаат социјални проблеми да се стекнат со свој дом и регуларен имот, под таа форма ние да ги легализираме објектите од тешка и загадувачка индустрија, лесна и незагадувачка индустрија, сервиси и стоваришта. Не знам што остана уште да не се легализира. Се што е  изградено на криминален начин – ова мнозинство се бори против криминалот, а всушност легализира криминал. Некој што се стекнал на криминален начин со фабрика, ајде сега ние ќе му ја легализираме.

Од искуството во Скопје, оставете ги населбите по ободите на Скопје каде што е социјалата, уште од 1997 година се зафатив со овој проблем и утврдив најголеми дивоградби на населбата Водно, Буњаковец, Дебар Маало. За тоа објавив и книга, т.н. Бела книга на скопските дивоградби. Документот постои, може да се види, објекти тешки милиони денес со овој закон ние ќе ги легализираме. По број, за Скопје говорам, тие се повеќе отколку овие на кои сакаме да им помогнеме. Од друга страна, ако сакаме да им помогнеме на оние кои се  социјални случаи, бараме приклучок за вода, што правиме со оние населби каде што нема вода, каде што од бунар се снабдуваат со вода. Молам, услов е тука напишан, да покаже приклучок. Што правиме? Сакам да кажам, формата им помагаме на социјалните случаи е само завеса зад која се крие легализација на криминал кој неоправдано ќе го легализираме. Постојат објекти, еве за Скопје говорам, кои што се на траси на главните сообраќајници кои утре општината или државата нека треба да ги плати така легализирани за да може да ги реализира тие сообраќајници. Значи сето тоа говори дека необмислено сме влегле во овој проект,  а јас дури се сомневам дека идејата е да легализираме одреден капитал кој подржува одредена партија. Да му овозможиме на нелегален начин да се стекне со капитал, а на крајот ќе се преброиме колку од социјалните случаи ќе успеат да ги легализираат своите објекти. Или, во Скопје голем дел на објекти не добивале дозвола за да се градат затоа што влегуваат во други парцели, затоа што се приближуваат до претходно постоечки објекти на непристојно растојание со кое им омета за нормално живеење на соседите, со кое им спречил на соседите во одредена улица или населба да можат нормално сообраќајно да функционираат, со која им го зазел просторот за паркирање итн.
Велите, со ова општините ќе соберат голем приход за да можат да решаваат комунални проблеми. Еве да речеме 500 илјади куќи во една скопска населба, или колегата рече 4000, за кои се согласувам да се легализираат, тие не сметаат на никого. 4000 по 100 м2 е 400 илјади евра. Што мислите тоа е некаков приход за општината. Само за да им ја асвалтира улицата требаат повеќе пари, а да им направи канализација, да им донесе вода. Затоа велам, ако носиме ваков закон и буџетска измена, одреден фонд со кој овие проблеми на граѓаните ќе се решаваат. Тогаш ќе кажеме дека навистина сакаме да ги решаваме проблемите на кои се повикуваме дека ќе им ги решаваме, на социјалните случаи.

Рафис Алити: Благодарам.

Реплика има заменик министерот за транспорт и врски, повелете.

Горан Михајловски: Благодарам.

Внимателно ја следев дискусијата на почитуваниот пратеник Ристо Пенов и сакам да укажам на некои негови ставови по однос на неговата дискусија.

Прво, насловот на законот е Закон за легализација на бесправно изградени градби, а не е закон за легализација за бесправно изградени градби на социјални случаи, што укажуваше во неговата дискусија дека под плаштот на овој закон и под плаштот на социјалните случаи ќе се легализираат голем број на криминално стекнати градби.

Прво, во однос на криминално стекнатите градби, сакам да укажам дека има институции кои тоа треба да го докажат. Инаку дел на социјалните случаи се третира само во член 21 став 7 каде се укажува дека имателите на бесправно изградени градби, доколку се приматели на социјална помош, нема да го платат надоместокот за легализација на бесправните градби.

И во неговата реплика на почетокот на денешната седница, по однос на оваа точка, укажа дека децидно стои зад неговиот став што ние го почитуваме, меѓутоа не го прифаќаме, по однос на тоа дека им се одземаат ингеренциите на единиците на локалната самоуправа со реализација односно имплементација на овој закон за легализација на бесправно изградени згради. Тоа не е точно, туку напротив, со овој закон се потенцираат нивните надлежности затоа што имплементацијата на овој закон впрочем ќе се имплементира во самата единица на локална самоуправа односно на она подрачје каде што гравитираат и бесправно изградените градби.

Што се однесува во поглед на финансиските средства, сакам да кажам дека овие финансиски средства што ќе бидат собрани од сметката на единиците на локалната самоуправа каде што градоначалниците на единиците на локалната самоуправа се должни во рок од неполни три години да донесат генерални урбанистички планови, детални урбанистички планови, се со цел да се урбанизираат населбите каде што гравитираат овие бесправно изградени градби и нормално да се изгради или имплементира комплетната инфраструктура.
На крајот да не должам би сакал да кажам дека сепак ова е прво читање на овој закон и нормално му ја оставаме можноста на почитуваниот господин пратеник Ристо Пенов, нормално, во текот на второто читање да приложи амандмани каде што смета дека ќе придонесе во однос на подобрување на овој закон, а ние тие амандмани би ги разгледале и доколку се вклопуваат во концептот и би му ги прифатиле.
Рафис Алити: Благодарам.

Контра реплика има пратеникот Ристо Пенов, повелете.

Ристо Пенов: Заменик министер, надоместокот за комунално уредување со Законот за локална самоуправа е надлежност на советите на општините. Во овој закон стои колку треба да се плаќа, дали е правна или е бесправна градбата. Општината носи таков акт, не може Владата да му предложи на Парламентот и Парламентот да донесе таков закон бидејќи со 2/3 закон тоа е утврдено во Законот за локална самоуправа. Ние можеме, упатство или замолница да поднесеме, тоа да го регулираат преку своите совети. Инаку, тоа паѓа на Уставен суд. 
Рафис Алити: Благодарам.

Реплика има пратеникот Илија Димовски, повелете.

Илија Димовски: Благодарам.

Господине Пенов предизвик е да се дебатира со вас како градоначалник на градот Скопје во два мандати. Веројатно сте и еден од луѓето кои можеби подетално сте запознаени со оваа проблематика.

Мене ме зачудува од тој аспект вашето игнорирање на проблемот. Значи можеме да прифатиме дел од аргументите, веројатно дел од постапките, заменик министерот кажа дека можеби дел од забелешките за процедурите ќе ги разгледаме, меѓутоа ме зачудува фактот дека игнорирате проблем. Вие бевте градоначалник каде што можеби околу половина од индивидуалните станбени објекти каде што живеат обични просечни граѓани, се дивоградби. Тоа се Керамидница, Драчево, Волково, Лисиче, Пинтија итн.

Јас сум пратеник, втор мандат, од град кој исто и вие добро го познавате, каде што над 60% од граѓаните живеат во индивидуални станбени објекти кои се дивоградби, Ќерамидна, Тунел, Поток, Прцорек, Костурница итн. и ние имаме проблем во оваа држава. Тој проблем мора да се реши. Оваа власт е прва што на одреден начин пристапи да видиме како да најдеме решение и сето тоа да го вклопиме во еден систем. Сега има дилеми, има луѓе кои размислуваат дека треба да оди по повластени стапки за еднаш да се затвори прашањето. Има луѓе кои размислуваат како вас и велат дека и тие треба да си ги подмират сите трошоци, како то и оние кои досега си граделе легални објекти. Меѓутоа, заборавате да земете во предвид еден факт. Имено, треба да направите анализа со кратко размислување, како настанал овој проблем, дали настанал од урбанистички причини или настанал од социјални причини.

Моето лично убедување, не поткрепено од дебели анализи е дека во 90% од случаите станува збор за социјални причини, не дека градовите немале урбанистилки планови. За дел и немале, меѓутоа луѓето прибегнувале да градат онака како што им било поевтино, не дека не сакаат да имаат регулиран статус, туку барале начин како да обезбедат куќа за себе. Сега, ако е така јас ќе ве потсетам на некои други крупни објекти. Денационализацијата исто може да биде претставена дали е праведна или не е праведна, откупот на земјиштето за едно евро за м2, дворното земјиште исто така може да биде во доменот на дискусијата. Меѓутоа, ќе ве потсетам дека и политичката идеологија на ВМРО-ДПМНЕ, а верувам и на либералите како политичко движење во Европа е иста. Ние правиме една амнестија на неправдите од претходниот систем и даваме предност на приватната сопственост, ја регулираме и и даваме целосна слобода на таа приватна сопственост. Јас искрено очекувам, вие како претставник на либерално-демократското движење во Република Македонија, да дадете поддршка на тој процес, ретроградните политички структури би имале друг пристап. Благодарам. 
Рафис Алити: Благодарам.

Контра реплика има пратеникот Ристо Пенов, повелете.

Ристо Пенов: Ги мешаме поимите.

За легализација на сопственост и јас се залагам, ама не заборавајте дека најголемиот дел судски спорови, тепачки па и убиства се со светските проблеми за дворовите, за изградени спратови пред куќа која си ја изградил најрегуларно. Овој закон дилетантски влегува во решавањето на тие проблеми. Во Охрид, во Варош, се надградуваат спратови на куќи што му го зема видикот на тој пред него и ние сега со овој закон ќе му го легализираме тоа. Значи социјалните случаи не се проблем. Уредно изградените објекти не се проблем. Говориме дека во оваа материја има големи проблеми кои законот само ги заострува, не ги разрешува. 
Рафис Алити: Благодарам.

Реплика има пратеникот Зоран Петрески, повелете.

Зоран Петрески: Господине Пенов мислам дека дефинитивно треба да дадеме одговор на едно прашање, дали во Република Македонија имаме дивоградби и тоа во огромен број, или немаме. Мислам дека сите ќе се согласиме, бидејќи евидентно е дека ги има. Не само одредени дивоградби што се наоѓаат во некои централни подрачја, како што е Варош, што го спомнавте во Охрид. Цели населби се дивоградби.

Во претходната ваша дискусија ја спомнавте Кучевишка Бара како населба каде што се обидовте да донесете вода. Целата таа населба со над 300 куќи и повеќе е дивоградба. Јас имам живеено во таа населба во дивоградба која ја опфати обиколницата и на тој начин престана да биде дивоградба. Инаку до ден денес ќе ја имав таа дивоградба. Тоа се куќи изградени 30-40 и повеќе години. Граѓаните ги граделе затоа што успеале да се снајдат со колку - толку средства, направиле 2-3 собички и никнувале и растеле населбите. Тој проблем не е само во Кучевишка Бара или околу Скопје, го имаме во цела Македонија.

Што треба да правиме ние сега, да оставиме тоа така и понатаму да тече и понатаму некој дивоградба да се појавува и понатаму да опстојуваат тие населби кои живеат во субстандардни услови, како што вие рековте. Мора тоа да прекине и тоа треба да прекине во еден момен, со еден акт, со еден закон кој, како што кажа колегата Димовски ќе биде општа амнестија. Ниту една амнестија, па ниту оваа не е праведна. Ќе има некој кој ќе помине низ таа амнестија, кој не требало да помине, ама не можеме работите да ги поделиме во толку ситни детали затоа што, за среќа, граѓаните пред Уставот и пред законите се еднакви. И покрај 99,99%, веројатно ќе има некој случај кој ќе можеме да го посочиме со прст, дека еве комшијата изградил дивоградба и на комшијата му го затворил видикот. Но, заади ваквите поединечни случаи ние не смееме да се откажеме од тоа да донесеме ваков закон и конечно да ставиме крај на оваа појава во Република Македонија. Мораме да повлечеме линија. Таа работа мора да ја направи токму државата.

Не сум убеден дека доколку оставиме градоначалниците да го спроведуваат овој закон, дека со свои акти советите и градоначалниците ќе успеат тоа да го направат, бидејќи често пати, некако интересите се на различна страна кога треба да се соберат пари. Од една страна советите и градоначачниците ќе сакаат повеќе средства да соберат, од друга страна тие граѓани не ги легализирале објектите затоа што немале можност. Мислам дека треба да се поздрави храброста на Владата што се зафаќа со овој проблем и со донесувањето на овој закон.

Го поздравувам вашето квалитетно учество во дебатата. Ги повикувам и останатите пратеници кои сакаат да учествуваат, да учествуваат со конкретни предлози и тоа да го направат овде во Парламентот, а не надвор на прес конференции. 
Рафис Алити: Благодарам.

Контра реплика има пратеникот Ристо Пенов, повелете.

Ристо Пенов: Јас не говорам да не се легализира, јас говорам што не смее да се легализира.

Во правото се вели подобро 100 виновни надвор отколку еден невин во затвор. Сега подобро е да немаме уште еден случај што ќе прави раздор меѓу граѓаните отколку со овој закон да направиме хаос околу кој ќе се тепаат луѓето. 

Не е спорно тоа што треба да се легализира. Ви тврдам, во Скопје на најатрактивни локации, најбогатите имоти со ова ги легализираме. Тоа не е праведно. И јас сум против тоа. 
Рафис Алити: Благодарам.

Збор има пратеникот Катерина Димеска, повелете.

Катерина Димеска: Благодарам потпретседателе.

Дозволете ми на кратко да се произнесам по Предлог законот, иако во голем дел во дискусиите што претходно ги слушнавме беше презентирана содржината на Предлог законот. Меѓутоа, морам да констатирам дека граѓаните на Република Македонија со големо нетрпение го очекуваат донесувањето точно на овој закон.

Ако се дискутира во насока што е причината за ваквата реална состојба за што денес сакаме да донесеме закон, можеби централизацијата на власта која беше спроведена во раните години на македонската независност одигра ваква улога, можеби недовоните ингеренции на општините, меѓутоа факт е дека сега имаме реална состојба за која Владата на Република Македонија смогна сили и направи сериозен чекор со Предлог на закон ово прашање да успее да го регулира.

Би сакала да кажам дека подносител на барањето за легализација на бесправен објект може да биде физичко лице кое е државјанин на Република Македонија, правно лице регистрирано во Централниот регистар на Република Македонија, институции кои се иматели на бесправни објекти, или пак странско правно и физичко лице може да биде исто така подносител, доколку ги исполнува условите за стекнување на право на сопственост, утврдени со Законот за сопственост и други стварни права.

Морам тука да потензирам еден факт затоа што доаѓам од општина во која е вистина тоа што е внесено во законот. Голем дел од граѓаните на Република Македонија правото на сопственост над земјиштето го имаат стекнато со така наречени, народски, надворешни договори. За да бидеме начисто, овие граѓани кои поседуваат надворешни договори и кои се сопственици над имотот повеќе од 20 години, ќе можат да бидат подносители и да го остварат правото за остварување право на сопственост односно правен статус над објектот во кој живеат.

Тука беа искажани, а и на самата матична Комисија за транспорт и врски беа искажани многу мислења, имаше многу сугестии. Јас се радувам што конструктивни беа дебатите и се надевам дека сите сугестии кои беа искажани, во текот на второто читање ќе бидат земени во предвид. Меѓутоа, мораме да имаме во вид дека во членот 10 предлагачот на законот предвидува локалната самоуправа не да биде злоупотребена, туку да биде партнер во имплементацијата на овој закон односно да се формира комисија од страна на општината, која ќе биде составена од три члена и истата да излезе на терен и да направи увид на лице место, комисија составена од компетентни лица, да ја констатира реалната состојба и притоа да пристапи кон барањето кое го поднел барателот.

Предлагачот, доколку во предвидениот рок барателот не успеал навремено да ги комплетира сите документи, му дава можност само да го поднесе барањето и после исто тоа барање да биде надополнето со потребната документација, а притоа само да му биде запазен рокот за поднесување.

Исто така, од страна на општината ќе се издаде урбанистичка согласност, со што ќе каже дека барателот ги исполнува условите за да пристапи кон легализација на објектот што го поседува. 

Мораме да имаме во предвид дека според предложеното законско решение средствата што ќе се соберат од овие граѓани исклучиво ќе бидат наменски и општините треба повратно да ги вложат во доуредување на инфраструктурата. Притоа, честопати беше спомнувано корисниците на социјална помош се изземаат од обврската да плаќаат пари за легализација на бесправно изградени објекти.

Слушнавме и многу други констатации од типот што доколку во општината има одредени сеизмички нестабилни, или можеби клизишта. Во тој случај предлагачот предвидел дека во таква ситуација, исто така, општината е таа што ќе ја констатира состојбата и ќе донесе одлука за потенцијално нестабилни зони. Со одлуката што ќе биде донесена од страна на Советот на општината ќе се констатира таа состојба и ќе се има во вид во текот на самата постапка. 

Можеби вака гледано не е голем закон со м ногу членови, меѓутоа е јасен, дециден и недвосмислен, што решава едно многу горчливо прашање, Законот што денеска го имаме во прво читање и за што сите наши искажани мислња и сугестии можеме да ги вградиме во амандманската расправа. 

На крајот би сакала уште еднаш да потенцирам во име на граѓаните од мојата општина од населбите Сточен Пазар, Варош, Поткули, Тризла, Штавичко Маало, во целост ќе дадам поддршка на Предлогот на законот за легализација на бесправно изградени објекти, затоа што голем дел граѓани од Република Македонија ја следат денешнава расправа. Добив многу пораки во насока на поддршка на чекорот што го презема Владата на Република Македонија за да на крај еднаш се реши ова горчливо прашање  на граѓаните што не успеале години наназад тоа да го сработат. Благодарам на вниманието и целосна поддршка на Предлогот на законот што се надевам финализира, во сите фази во Собранието, ќе го имаме како форма применлив за граѓаните на Република Македонија. 

Рафис Алити: Благодарам и јас.

Збор има пртеникот Матевска Цена, повелете.

Цена Матевска:  Благодарам. 

Почитуван потпретседателе на Собранието, почитуван заменик министер за транспорт и врски, колеги пратеници, 

И јас на кратко ќе го изнесам мојот став во врска со неопходноста од донесување на законот за постапување со бесправно изградени објекти што ќе биде од позитивно значење за граѓаните што имаат нерегулиран статус на своите домовји. 

Имено, прдмет на овој закон се објекти од значење за државата, утврдени со Законот за градење и друг закон. Објекти со намена производство, дистрибуција и сервиси, со намена домување во станбени куќи и електронски комуникациски мрежи и средства што се изградени без или спротивно на одобрение за градење, како и делови на објекти со наведената намена што се изградени без или спрогивно на одобрение за градење до стапување на сила на овој закон. 

Имено, идеата за носење на овој закон не лежи во спроведување напопулистички мерки насочени кон освојување на потенцијални гласови. Со позитивниот исход од гласањето по овој предлог на закон ќе се реши голем дел од основните егзистенцијални прашања што сеуште ја мачат македонската популација. 

Со спроведувањето на Предлогот на законот Македонија ќе ги исполни своите обврски што ги презеде со потпишување на Виенската декларација за неформални, нелегални населби во југоисточна Европа во септември 2004 година. 

Постапката за утврдување правен статус започнува со поднесување на барање за утврдување на правен статус до надлежниот орган од страна на имателот на бесправниот објект во рок од 6 месеци од денот на стапување во сила на Законот. По приемот на барањето се врши идентификација на пријавените бесправни градби преку Комисија и надлежниот орган е должен во рок од три месеци по поднесување на барањето да утврди дали се исполнети условите за издавање урбанистичка согласност за потврдување на безправната градба во идната урбанистичка планска документација. 

Висината на надоместокот за утврдување правен статус за објектите со намена домување, во станбени куќи, изнесува 61 денар по метар квадратен. Надоместокот за утврдување правен статус на бесправниот објект барателот може да го плати во рок од 10 работни денови од денот на приемот на пресметката или одложено на 12 месечни рати, што претставува поволност за граѓаните и што во овој случај барателот е должен со единицата на локална самоуправа да склучи договор за одложено плаќање на надоместокот за утврдување на правен статус. 

Друг значаен податок што е важен да се спомне е дека барателите, согласно членот 6 од Законот, корисници на социјална помош не плаќаат надоместок за утврдување правен статус на бесправен објејкт. Општините се должни урбанистичката планска документација, со што се врши вклопување на безправните објекти да ја донесат во рок не подолг од три години од денот кога решението за утврдување на правен статус станало конечно. 

Во законот е предвидена и желбена постапка, при што против решението за утврдување на правен статус и решение за одбивање на барањето, донесени од страна на општината, жалба се поднесува до надлежниот орган за вршење на работите од областа на уредување на просторот, а против решението на органот на државната управа до Второстепената комисија при Владата на Република Македонија. 

Исто така, со законот се предвидени и прекршочни оредби, односно глоби за службени лица кои нема да постапуваат во законскиот рок. 

Со предложените решенија се овозможува стекнување правен статус на бесправно изградени објекти, односно нивно впишување во јавните книги и за недвижности, при вклопување во урбанистичко - планската докуметнација. 

Беа организирани јавни презентации на предложените законски решенија во 30 градови од страна на три тима од Министерството за транспорт и врски, при што важноста на носењето на овој закон е од огромно значење за граѓаните. Бидејќи со легализација на бесправно изградени објекти тие ќе бидат сопственици на својот дом, ќе можат да ги остават во наследство на своите поколенија, синови ќерки. Ќе можат да го продадат но ќе можат да го користат и како  хипотека за банкарски заеми, кредити, со што ќе можат да развиваат сопствен бизнис, да се самовработат или да вработат други луѓе. 

Конечно, со легализацијата на своите објекти, кои решенија ги нуди предлогот на законот, граѓаните кои го имаат овој проблем ќе го надминат стравот што им го отежнува животот, дека можеби еден ден ќе им ја урнат куќата. Овие граѓани се често подложни на уцени и манипулации од страна на одредени политички партии или можеби некој корумпиран службеник, па затоа со понуденото законско решение од страна на Владата на Република Македонија, Министерството за транспорт и врски ќе се надминат сите горенаведени проблеми и граѓаните конечно ќе можат да го решат прашањето со легализација на своите безправно изградени објекти. Спокојно ќе можат да живеат и работат. 

Поради ефективноста и значењето на овој закон, од интерес на граѓаните, кои не избрале да бидеме нивни претставници во Собранието јас ќе гио поддржам ова законско решение. 

Рафис Алити: Благодарам и јас.

Збор има пртеникот Јаневска Наташа, повелете.

Наташа Јаневска: Благодарам потпретседателе. 

Почитувани пратеници, почитуван заменик министре, 

Денеска расправаме за потребата од донсување на Законот за постапување со бесправно изградени објекти со што сметам дека ќе се регулира еден долг историски процес што се провлекува низ децении и ќе воведе еден ред во, и така, хаотичната состојба што владее во областа на урбанизмот и градежништвото. 

Но, истовремено, со овој закон и неговото донесување, неговата практична примена ќе се реши и прашањето на домување на голем број граѓани, од кои повеќето се со ниски примања илисе корисници на социјална помош. 

Идејата за донесување е ваков закон, веднаш сакам да напомнам дека не е популистичка, само да се соберат гласови, туку се наметна, како што сакаа многу да наметнат, произлезе од самата реална состојба на терен, како и од барањата на граѓаните што Владата ги сослуша и ги инкорпорира во Законот. 

Пред да започнеме со подготовката на овој закон, јавноста мора да биде информирана и во таа насока беа оддрќани повеќе трибини, разговори со граѓаните, а како резултат на таквите одржани средби и разговори со граѓаните и дадените забелешки по однос на начинот на пресметување на висината на надоместокот за утврдување правен статус на објектите, констатирано е дека најголем број од семејствата кои живеат во куќи што се бесправно изградени се со ниски примања или се приматели на социјална помош. 

За да можат овие семејства да ја искористат историската можност што за прв пат сега им е дадена да ги легализираат куќите во кои живеат цел свој живот, Владата на Република Македонија, предводена од ВМРО ДПМНЕ, донесе одлука во предложениот закон висината на надоместокот на објектите, со намена за домување во станбени куќи да изнесува 1 евро по метар квадратен од изградена површина на објектот, додека за иматели на социјална помош, ослободени се од плаќањето. 

Со тоа, конечно, за прв пат ќе можат да остварат сопственост врз својот имот значи ќе може да ги стават во правен промет. Но, мораме да истакнеме дека притоа граѓаните ќе мора да ги исполнат критериумите пропишани во Предлогот на законот. Согласно со предложените законските решенија постапката за легализација прв чекор ќе биде поднесување на барање за легализација до самиот надлежен орган во локалната самоурпава од страна на примателот кој има безправно изградена градба. 

Како составен дел на барањето за утврдување правен статус на безправна градба, барателот ќе треба да достави и уверение за државјанство, доказ за приклучок на комуналната инфраструктура, односно долказ дека редовно ги плаќа сметките за јавни услуги, геодетски елборат за извршен премер на катастарската и градежна парцела на бесправно изградената градба, проект за фактичката состојба на безправна градба изработен од правно лице или некоја соодветна фирма со лиценца за проектирање и имотен лист за земјиштето на кое што е изградена градбата. Кога ќе се поднесе барањето, се врши идентификација на пријавените безправни градби преку комисија, а надлежниот орган, во локалната самоуправа е должен во рок од три месеци од поднесување на ова барање да утвреди дали се исполнети условите за издавање урбанистичка согласност за воведување на безправната градба во урбанистичката планска документација. 

Единиците на локалната самоуправа навистина ќе имаат многу работа. Тие треба да бидат подготвени за реализација на овој закон и очекуквам истиот ефикасно и доследно да се примени низ целата држава, за да можат граѓаните да бидат задоволни. 

Добро е, што во Предлогот на законот се предвидени и казнени одредби за сите оние субјекти што нема да постапат согласно своите надлежности за успешно спроведување на истиот или во најлош случај да ги злупотребат своите надлежности. 

Се надевам дека со овие градби што се третирани со закон, нема повеќе да претставуваат објекти што се нелегално изградени или објекти надвор од Законот. 

Важноста на законот е 5 години. Во период од овие 5 години предвидено е да се заокружи процесот на легализација на бесправно изградени објекти. По изминатиот рок државата веќе не смее да ги толерира бесправно изградените објекти. Но, морам да истакнам дека оние бесправно изградени објекти што нема да ги исполнат условите за утврдување павен статус ќе бидат отстранети, соглсно одредбите на Законот за градење. 

Со спроведувањето на овој закон, всушност, Владата на Република Македонија истовремено ќе ги исполни и своите обврски што ги презела со потпишување на Виенската декларација за неформални и нелегални населби во југоисточна европа во септември 2004 година, но тогашната Влада предводена од СДСМ, што ја потпишала оваа декларација немала храброст, немала слух за спроведување и регулирање на своите обврски што ги презела. Со тоа, уште еднаш се покажуваат определбите на Владата на ВМРО ДПМНЕ за итнеграција на Република Македонија во Европската унија. 

Поради важноста и значењето на овој закон, што го сметам за многу суштински, очекувам дека ќе го поддржат сите пратеницји во овој законодавен дом. Благодарам. 

Рафис Алити: Благодарам и јас.

Збор има пртеникот Гелова Стојанова Соња, повелете.

Соња Гелова Стојанова: Благодарам господине потпретседателе. 

Почитуван заменик министер, сите сме сведоци дека на територијата на Република Македонија постои значителен број на бесправни градби. Постоењето на ваков тип градби предизвикува сериозен проблем за инфраструктурата, потребите на населението, урбанизмот, планирањето на просторот, како и за промет на недвижности. 

Поради овие причини се наметна потребата од донесување законска регулатива со што би се решил проблемот со постоење на бесправно изградените градби, односно да се решат проблемите на голем број граѓани, со што ќе се стави ред во урбанизацијата. 

Со осамостојувањето на Република Македонија беа направени одредени чекори и владееја одредени услови што имаа директен ефект врз начинот на кој што граѓаните ги градеа своите домови во изминативе две децении. Централизацијата на власта што беше спроведена во раните години на македонската независност, одигра голема улога во креирањето на моменталната ситуација. Во недостиг на интегрирани локални власти имаше огромни можности да одговори на потребите на граѓантите за преземање на градежни работи. 

Дополнително, тешките услови, наметнати од невообичаено долгата и мачна традиција, исто така беше фактор што придонесе за возобличување на состојбата и поставување вакви правила на игра, односно тотална анархија, нефункционалност на планирањето на населените места, големи потешкотии во издавање градежни дозволи и ригидност при адаптирање на законската рамка на локалните потреби на граѓаните. 

Исто така, високите комунални давачки оневозможија голем дел од граѓаните на легален пат да го остварат своето право на дом. Идеата за носења на овој предлог на закон не лежи во спроведување на популистички мерки насочени кон освојување на потенцијални гласови, туку  напротив, идеата потекнува од граѓаните, за што за прв пат Владата и законодавниот дом имаат слух со позитивниот исход од гласањето на предлогот на законот ќе се решат голем број од основните егзистенционални прашања што сеуште мачат голем дел од македонската популација. Ќе се реши едно горчливо прашање и државата и народот ќе бидат уште еден голем чекор подалеку од спомените од транзицијата. 

Со донесувањето на овој закон ќе се постави правна рамка за спроведување на постапката за утврдување правен статус на бесправните градби што се предмет на истиот. Предлогот на законот што со нетрпение го очекуваат многу македонски граѓани, што имаат нерегулиран статус на своите домови и за што се поведе голема дебата во медиумите, има една благородна цел што ќе воведе ред во исклучително хаотичната состојба околу сопственоста, легалноста на недвижниот имот во држава. Дури 95% од дивоградбите се на лица со ниски примања и корисници на социјална помош. Со мерката на легализација на дивоградбите им се излегува во пресрет на овие граѓани со ниски примања или корисници на социјална помош по супер ниска цена од само 1 евро да ги легализираат дивоградбите. 

Целта на Владата е со усвојување на овој закон, еднаш за секогаш да се стави ред во оваа област и да се решат дивите градби од последните 20 или 30 години, а по негово усвојување и имплементирање да има максимално почитување на Законот за градба. 

Покрај инсистирање од Европската унија и ОН, обврските што Владата ги презема со потпишување на Виенската декларација за неформални и нелегални населби во југоисточна Европа во 2004 година доведе до неопходност од преземање конкретни и решителни мерки за справување со проблемот. Токму од овие причини денеска го разгледуваме носењето на овој закон. 

Во членот 18 се предвидени стандардите што треба да се исполнат за утврдување на правниот статус. Во однос на легализација на дивоградбите во одредени значителни подрачја предвидени во членот 19, каде што се предвидува надлежен орган што ќе ја спроведува постапката и што, по слулжбена должност ќе треба да достави барање за согласност до органот во чија надлежност е управувањето со подрачјето, односно законот. 

Со предложените законски решенија постпаката за легализација започнува со поднесување на барање за легализација до надлежниот орган од страна на имателот на бесправната градба во рок од 6 месеци од денот на стапување на сила на Законот, при што барателот е должен да поднесе барање за утврдување на правниот статус на бесправната градба. Со предлогот на законот се опфатени градби од значење за Република Македонија утврденисо Законот за градење и законската регулатива на Република Македонија, градби со намена производство, дистрибуција и сервиси, тешка и загадувачка индустрија, лесна и незагадувачка индустрија, сервиси и стоваришта, како и градби со намена домување во куќи што се изградени без или спротивно на одобрение за градење, како и делови на градби со наведена намена што се изградени без или спротивно на одобрение за градба. 

Со спроведување на Предлогот на законот Македонија ќе ги исполни своите обврски со преземање на Виенската декларација за неформални, нелегални населби во југоисточна Европа во септември 2004 година, според која декларација до 2005 година државата треба да подготви национален план за исполнуање на обврските чиј рок за спроведување е пропишан до 2015 година. 

Според текстот на Декларацијата, спроведувањето на точките, предвидени со истата, значително ќе помогне во некои сфери. Ќе се влијае на подобрување на економската клима, економијата бидејќи според анализата недефинираниот статус на голем број од објектите имаа негативен ефект врз економскиот развој. Исто така легализирањето на дивоградбите настанати во овој период и под  овие услови ќе придонесат за зголемување на социјалната кохезија, намалување на стапката на еднаквост на граѓаните, ќе ја подобри пристапноста на овие луѓе до основни институции, како што се училиштата и болниците и овој чекор ќе претставува клучен фактор за подговтување за пристапување кон Европска унија.

Со овој Предлог на закон ќе се решат голем дел од основните екгзистенционални прашања кои сеуште мачат дел од македонската популација. Ќе се реши едно горчливо прашање и државата и народот ќе добијат чекор подалеку од спомените од транзицијата.

Донесувањето на  овој закон со нетрпение го очекуваат многу македонски граѓани. Значаен  сегмент во овој дел е неискористеноста на изградените диви објекти во смисла на економскиот разавој. Тој што има легално изграден објект не само што може да остави сигурно наследство на неговите поколенија, туку може истите да ги искористи за бизнис  и економско зајакнување. Таквиот сопственик може да го продава имотот, но може и да го користи како хипотека за банкарски заеми со кои може да развие бизнис, да се самовработи и да вработи други. Многумина кои живеат или работат во вакви услови не моажт ниту да ги продаваат, нити да ги продаваат к ако хипотека со која би земале кредит за бизнис кој  би им користел и на нив и на целото општество во кое развојот има мултипликативен ефект. Ако стотици луѓе земаат кредит за бизнис користејќи на можноста хипотека како гаранција на банката дека кредитот ќе биде вратен тие луѓе ќе се самовработат, ќе вработат у други луѓе, ќе создадат нова вредност, ќе направат профит, ќе излезат, ќе внесат девизи, ќе плаќаат даноци во буџетот, ќе ги трошат парите во земјава од други екомски субјекти и граѓаните на Македонија ќе имаат исто така корист.

Значи, од сите овие аргументи што ги изнесова јас ќе го подржам овој Предлог на закон.

Трајко Вељаноски: Благодарам.

Има збор госпоѓа Марку Јулиета, повелете.

Јулиета Марку: Благодарам почитуван претседател, почитуван заменик министер за транспорт и врски.

Земав збор затоа што ова е Предлог на закон за кој што имаше потреба Република Македонија, затоа што сите знаеме каква е ситуацијата со бесправно изградените објекти.

Целта на овој закон е да се разграничат видовите на бесправно изградените објекти кои што ќе бидат предмет на истиот. Документацијата што треба да се поднесе со барањето за утврдување на правниот статус бесправно изградените објекти, начелата на кои што се заснова овој закон е законитоста, востоставување на законоска рамка за утврдување на правниот стаус на бесправно изградените објекти со еден посебен закон, транспарентноста и ефикасноста на процедурите, потоа при утврдување на правниот статус, јасна дефиниција на обврските, на роковите, на извршувањето и одговорноста на сите учесници во процесот на легализација.

Со  овој закон се уредуваат условитее, начинот, постапки или процедурите.

Утврдувањето на правниот статус и санкционирањето бесправно изградените објекти вреди да се спомне.

Во членот 6 од овој Предлог на закон, каде  што се истакнува дека подносителот на брањето за утврдување правен статус може да биде физичко лице државјанин на Република Македонија, може да биде правно лице кое што е регистрирано во Централниот регистар на Република Македонија институции кои што се сопствници на бесправно изградените објекти.

Барателите кои што поднесуваат барање за утврдување на правниот статус на објектот треба да поднесат извод за државјанство за физичко лице, потоа треба да поднесат и доказ во врска со инфраструктурата или геодетски елаборат за извршени мерења во катастарската парцела.

Исто така треба да се истакне заради јавноста која шти не следи, затоа што ние почитувани колеги го и маме предлогот на законот и ги имаме податоците, но ова се однесува на оние кои што се заинтересирани во однос на тоа што треба да исполнат за да ги легализираат своите бесправно изградените објекти.

Во членот 7 за утврдување на правниот статус на бесправно изградените објекти од значење за Република Македонија барателите треба да поднесат потврда од Централниот регистар на Република Македонија, доказ за извршените градежни работи, потоа геодетски елаборат за нумерички податоци, проект за фактичката фаза на бесправно изградените објекти изготвен од правно лице со соодветна лиценца за проектот.

Исто така во овој Предлог на закон ги имаме и членот 11 каде што имаме прекин на процедурата, каде што јасно се истакнува кога  ќе се прекина оваа процедура за легализација на еден објект.

Исто така вреди  да се спомене и тоа што барателот треба да биде во согласност со утврдувањето на правниот статус и тоа до колку бесправно изградениот објект е изграден  во регионот на некој национален парк или пак е изграден во некој регион на археолошко локалитет, или пак е изграден во регион каде што се врши експлоатоација на суровини од некој надлежен орган, член 4 на овој закон со обврска за добивање согласност од Министерството. Овој член го спомнав затоа што ние овој проблем го имаме во општината од каде што доаѓам јас, селото Косоврасти каде што се вршат истражување и експлоатација на суровини. Ние имам проблем со градби кои што се изградени бесравно.

Исто така сакам да кажам дека јас ќе дадам подршка за овој Предлог на закон затоа што една нова населба  во општина Дебар која што населба е изградена пред 30 години и истата претходно се нарекувала село Коњаре, меѓутоа  бидејќи реката има поплавено неколку куќи и истите не биле соодветни за домување истите изградиле нова населба во Дебар која што се нарекува Ново Коњари, значи од селото Коњаре добива има Ново Коњаре и таму има 300 куќи кои што не се легилизирани.

Овој закон  е многу битен затоа што преку овој закон ќе се направи и урбан проект со кој што ќе имаме стратегија за планирање на капиталните инвестиции или инфраструкурата како што водовод итн. Благодарам на вниманието.

Трајко Вељаноски: Благодарам.

Има збор господинот Горан Ѓуровски, повелете.

Горан Ѓуровски: Благодарам претседателе.

Почитуван заменик министер,

Накратко се пријавив да се произнесам по ова предлог законско решение и да ја искажам потребата за донесување на истото.

На самиот почеток ќе истакнам дека е од голема важност и значење за граѓаните на Република Македонија од причини што на територијата на Република Македонија има повеќе од 300 илјади бесправно изградени објекти, од кои што 250-260 илјади се индивидуални куќи. Ако земеме еден просек четиричлено семејство излегува бројот милиони жители, што е повеќе од половината на популацијата на граѓани кои што живеат во Република Македонија. Добро е што Владата на ВМРО-ДПМНЕ имаше слух и разбирање и што предложи едно вакво законско решение со кое што ќе се решат проблемите на граѓаните кои што посетуваат бесправно изградени објекти.

Според мое размислување ваквото законско решение требаше да биде  предложен пред неколку децении од причини што поголемиот број на бесправно изградените објекти се изградени пред 30-40 години и добро е што сега е предложено едно вакво законско решение.

Општината од каде што доаѓам, општина Аеродром е поделена на два дела, урбан и рурален дел. Во руралниот дел има приближно 6000 бесправно изградени објекти кои што граѓаните што ги поседуваат се соочуваат со страшно големи проблеми. Во секојдневна комуникација сум со граѓаните, точно ги знам проблемите, некои од моите колеги ги посочија во претходните дискусии  и не би сакал да се повторувам, но ќе кажам само неколку проблеми.

Еден од битните проблеми с травот со кој што живеат 30-40 години дека ќе бидат срушени и 30-40 година што се уценувани од разно разни општински државни чиновници за да не дојдат во фаза да ги срушат.

Друг проблем што е еден од клучните за да се предложи едно вакво предло законско решение е што ќе можат бесправно изградените објекти да ги стават во функција, затоа што во изминатиот период тие не можеа ниту да ги продадат, ниту да ги заложат во некоја банка, ниту пак да ги пренесат на нивните поколенија.

Во однос на цената давам целосна поддршка едно евро по м2 од причини што граѓаните кога се населиле пред 30-40 години самите донеле струја, самите донеле вода, самите ги асвалтирале патиштата, самите донеле приклучок за телефон за разлика од другите граѓани кои што платиле регуларни комуналии и за тоа за возврат добиле булевари, тротоари, канделабри, комплетна инфраструктура. Значи, овие граѓани ја платиле дупло повеќе цената на комуналиите а не добиле соодветна инфраструктура.

Да не должам повеќе бидејќи е поминато и времето за регуларно работење и моите колеги што се од надворешноста треба да патуваат на овој Предлог на закон од причини што општината од каде што доаѓам има 6000 бесправно изградени објекти, а јас ќе се приклучам со амандмани во второто читање на законот, во амандманската расправа. Значи, давам целосна поддршка. Благодарам. 
Трајко Вељаноски: Благодарам.

Бидејќи е исцрпена листата на пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за транспорт, врски и екологија како матично работно тело и Законодавно-правната комисија и расправата на седницата на Собранието, на Собранието му предлагам да го усвои следниот заклучок:

1. Предлогот на законот за постапување со бесправно изградени објекти е прифатлив и може да се даде на натамошно односно на второ читање.

2. Овој заклучок заедно со стенографските белешки од сеницата на Собранието да се достави до Комисијата за транспорт, врски и екологија и Законодавно-правната комисија на Собранието на Република Македонија.

Предложениот заклучок го ставам на гласање.

Ве повикувам да гласаме.

Вкупно гласале 59 пратеници.

Од нив за предложениот заклучок гласаа сите 59, воздржани нема, против нема.

Констатирам дека Собранието го усвои предложениот заклучок.

Тука ја прекинувам седницата.

Колеги пратеници, утре продолжуваме во 12,00 часот со новата итна седница.

По завршувањето доколку има време ќе продолжиме со оваа седница. Благодарам.

(Седницата прекина во 18,50 часот)

